
Аилацәажәара 

Ихыркәшоуп Аахыҵ-
Уаԥстәыла акультура Амшқәа 

Аԥсни Аахыҵ-Уаԥстәылеи 
рҳәаақәа еивам, аха аҭоу рыхтә 

хыҵхырҭақәа изларҳәо ала, жәы-
тәаахыс аиҭана иааира рыбжьан, 
ианыцәгьа рахозгьы еидгылон, 
абџьар шьҭыхны рыԥ садгьыл 
рыхьчон. Абас иҟалеит 1990-
тәи ашықәсқәа раан ҩ-жәларык 
зҭадыр гылаз аибашьраҿгьы. 
Рыжәҩахыр еидҵаны раӷа ии-
ааит, ахақәиҭра роуит, ашьҭахь 
Урыстәыла, нас егьырҭ ҳәынҭқар-
рақәак рҟнытә – азхаҵарагьы. 

Еснагь еибашьрам, аҭынчра 
шьақәгылеит. Шьҭа ҳажәларқәа 
еибабоит, еиԥылоит аибахьчара-
зы акәымкәа, рҟазара, ркультура 
рӡыргаразы, аибашьра еиԥнаҟьаз 
аҟазара мҩахәасҭақәа рырҭба-
аразы.

Ҩымш Аԥсны имҩаԥысит 
Аахыҵ-Уаԥстәыла акультура 
Амшқәа. Аешьаратә республи-
ка аделегациа, Аахыҵ-Уаԥстәыла 
акультура аминистр Радми-
ла Ӡагоева напхгара зылҭоз, 
Ԥсоу аҳәааҿы дырԥылеит Аԥсны 
акультура аминистр Даур Ақаҩба. 
Акультура Амшқәа злашьақәгылаз 
– ҩ-коллективк рыла акәын: 
К.Хеҭагуров ихьӡ зху Аахыҵ-
Уаԥстәылатәи Аҳәынҭқарратә 
драматә театри, Б.Галаев ихьӡ 
зху ашәаҳәареи акәашареи 
Рҳәынҭансамбльи.

Маҷк атеатр аҭоурых. Аахыҵ-
Уаԥстәыла аҳәынҭдраматә театр 
еиҿкаан 1931 ш. азы Цхинвал, 
ауаԥс драматә гәыԥ ашьаҭала. 
Атеатр раԥхьатәи ақәыргыламҭа 
акәны иҟалеит арежис сиор 
В.Хеҭагуров испек такль «Арыхь-
ҭышьра». 1939 шықәсазы атетр 
ихьӡ ахҵан еицырдыруа ауаԥс 
поет, адра матург Косҭа Хеҭагуров. 

Аусура раԥхьатәи ашықәсқәа 
раан, атеатр иадԥхьалан аком-
позитор Борис Галаҭы, асахьа-
ҭыхҩцәа Маҳарбеқ Ҭуганов, 
Ҭаурбек Гаглоев реиԥш иҟаз 
еицыр дыруа ауаа. Аахыҵ-
Уаԥстәылатәи атеатр азы даа-
ра иуадаҩыз аамҭақәан 80-тәи 
ашықәсқәа рынҵәамҭеи 90-тәи 
ашықәсқәа ралагамҭеи, убасҟан 
Қырҭтәыла агрессиа иахҟьаны 
Цхинвал амацәаз иҭакын. 2005 ш. 

азы атеатр ахыбра лықәыццышәаа 
ицеит, ақтиорцәа акыршықәса 
азанааҭеидгылақәа Рхеилак 
ԥасатәи ахыбраҿы иқәым гылалар 
ԥсыхәа рымамызт.

2014 ш. азы Аахыҵ-Уаԥстәыла 
асоциал-економикатә рҿиаразы 
Аинвест про грамма инақәыр-
шәаны, атеатр ахыбра ҿыц ар-
гылара иалагеит. 2018 ш. азы уи 
ахархәа рахь ирыҭан, атеатр ҿыц 
аҟны идырбан Косҭа Хеҭагуров 
иҩымҭала иқәыргылаз аспектакль 
«Фатима».

Аахыҵ-Уаԥстәыла акульту-
ра Амшқәа аартын маи 31 азы 
С.Ҷанба ихьӡ зху Аҳәынҭқар-
ратә аԥсуа драматә театр аҟны. 
Ажәаԥхақәа рҳәеит Аԥсни Аахыҵ-
Уаԥс тәылеи ркультура аминистрцәа 
Даур Ақаҩбеи Радмила Ӡагоеваи. 
Аԥсуа хәаԥшцәа, аҟазара бзиа-
баҩцәа гәахәа рыла ирыдыркыле-
ит ауаԥс драматург Георги Хугаев 
иҩымҭала иқәыргылоу аспектакль 
«Ауапа еиқәаҵәа». Уи иаанарԥшуеит 
ԥсыцқьала аҟазаареи, ачарҳәареи, 
абзиабареи, ауалԥшьа анагӡареи 
рҭоурых. Артистцәа убас рҟа зара 
ҳаракы аадырԥшит, урҭ ауаа рхаҿра 
цәырыргон еиуеиԥшым аԥстәқәа 
рсахьақәа, рхымҩаԥгашьақәа рыла. 

Ииун 1 азы Аԥсны Ахада Ас-
лан Бжьаниа дидикылеит Аԥсны 
Аахыҵ-Уаԥстәыла акуль-
тура Амшқәа ирылахәу аделе-
гациа напх гара рыз ҭоз Аахыҵ-
Уаԥстәыла акультура аминистр 
Радмила Ӡаго ева. 

Аҳәынҭқарра Ахада Радми-
ла Ӡагоева бзиала баабеит ҳәа 

аԥсшәа леиҳәеит: «Сара сыхшыҩ 
азышьҭны срыхәаԥшуеит акульту-
ра Амшқәа ирҭагӡаны имҩаԥысуа. 
Урҭ зегьы ҳаиашьаратә жәларқәа 
иҵегьы реизааигәахаразы, наҟ-
ааҟ реилибакааразы мҩа бзио-
уп. Акультура, жәаҳәарада, аҭыԥ 
ду ааннакылоит ауаажәларреи 
аҳәынҭқарреи рыԥсҭазаараҿы. 
Ҳара зегь рыла ҳрыдгылоит 
ҳтәылақәа рыбжьара акультуратә 
еимадарақәа», – иҳәеит Бжьаниа.

Аҳәынҭқарра Ахада иациҵеит, 
аҳәара шаҭахым Аԥсны даара 
бзиа ишырбо Аахыҵ-Уаԥстәыла 
ажәлар, ҳаԥхьаҟагьы аешьаратә 
еизыҟазаашьақәа шеихарҳауа.

Радмила Ӡагоева Аԥсны Аха-
да ҭабуп ҳәа иалҳәеит иԥхаӡа 
адкыларазы, анаҩс иазгәалҭеит: 
«Иҵабыр  гыҵә  ҟьаны , ҳажә-
ларқәа ирзеиԥшу рацәоуп, 
лахьынҵалагьы еишьа  шәалоуп. 
Сара аинтерес зҵоу даҽакы збо-
ит: Аԥсны амчраҿы иҟаза алакгьы, 
Аахыҵ-Уаԥстәыла азыҟа заашьа 
аԥхьа игылоуп, уи ԥсахра зқәым 
аиҩы зара ауп». 

Ӡагоева гәахәарала иазгәалҭеит 
А а х ы ҵ -Уа ԥ с т ә ы л е и  А ԥ с н и 
рминистррақәа ргәы ишҭоу 
акультура агана хьала аусеи цура 
арҿиара, арҭбаара.

«Иҭабуп иҟашәҵо адгыларазы, 
избанзар акультура аԥхьа иан-
дыргыло, анапхгаҩы «ацәашьы 
иаҵәа» анаиркуа, усҟан ашьхақәа 
ааурҳәыргьы ауеит», – лҳәеит 
лара лажәа хыркәшо. 

Ииун 1 азы Спутник Аԥсны 
апресс-центр аҟны имҩаԥысит 
Аԥсни Аахыҵ-Уаԥстәылеи ркуль-
тура аминистрцәа Даур Ақаҩбеи 
Радмила Ӡагоеваи рпресс-конфе-
ренциа, Амшқәа рымҩаԥгара иаз-
кыз. «Даара сеигәырӷьоит Аахыҵ-
Уаԥстәыла акультура Радмила 
Филипп-иԥҳа леиԥш иҟоу лнапы 
иахьану. Лус лдыруеит, еиуеи-
ԥшым аидеиақәа аԥсҭазаараҿы 
рынаг ӡаразы лхы деигӡом», – 
иҳәеит Даур Ақаҩба. 

Аԥсны иддырбарц азы абри 
аспектакль залышәхызеи ҳәа 
илыҭаз азҵаара аҭакс, Радми-
ла Ӡагоева иазгәалҭеит атеатр 
арепертуар ишалоу аурыстәи 
аҳәаанырцәтәи аклассикатә ли-
тература аԥҵамҭақәа ирылху 
аспектакльқәа, аха ихадароу – 
амилаҭтә драматургиа шаку.

А х ә ы ҷ қ ә а  р а х ь 
а д н ы ҳ ә а л а р а

Аԥсны Аҳәынҭқарра Аха-
да Аслан Бжьаниа ҳауа ажәлар 
ахәыҷқәа рыхь чара Амш рыдины -
ҳәалеит.  Уаҟа иазгәа ҭоуп: «Акыр 
иаԥсоу аҩызцәа! Гәык-ԥсык ала 
ишәыдыс ны   ҳәа лоит ахәыҷқәа 
рыхь  чара Амш! 

Ахәыҷқәа ҳара аԥхьаҟатәи 
ҳԥеиԥш ҳәа ҳрыхәаԥ шуеит, 
урҭ рыхӡыӡаара ҳара ҳзы зе-
гьы ирыцкуп. Ахәыҷқәа ауаажә-
ларра рыҩ ныҵҟа зегь раасҭа 
иуашәшәыроуп ҳәа иԥхьаӡоуп, 
убри аҟнытә, ҳтәылаҿ аҭынчреи 
аҭышәынтәалареи еиқәыр-
ханы урҭ ршәар ҭадара ахь-
чара ҳнапы иануп. Ахәыҷқәа 

рыхьчара Амш ҳара аиҳа-
бацәа даҽазныкгьы ахәыҷқәа 
ирыдҳәалоу апроблемақәа 
ҳрызхьа нарԥшуеит, урҭ рзинқәа 
шыхьчатәу ҳазнархәыцуеит. 

Ахәыҷқәа зегьы ирзеиӷьасшьоит 
игәырӷьахәу, илахҿыху аԥхынтәи 
аԥсшьара аамҭа, агәабзиара, 
аҭынчра, анасыԥ зцу ахәыҷра. 
Аҭаацәа зегьы иҭабуп ҳәа 
расҳәарц сҭахуп рааԥ саразы, ҿыц 
еиҵагыло абиԥарақәа рааӡара 
зду ирырҭо азҿлым ҳаразы, 
иахьрых ӡыӡаауазы. Ишәҭлааит, 
еизҳазыӷьалааит Аԥсны, ҩнаҭа-
цыԥхьаӡа ахәыҷы иччабжь 
ҩныҩлааит!»

Азанааҭ ныҳәақәа ирызкны
Аԥсныпресс.  Аԥсны иҿыцу даҽа 

азанааҭ ныҳәақәа хԥа азгәар-
ҭалоит. Ашәахьа, рашәарамза 5 
рзы атәы лахьчареи амилаҭтә 
шәарҭадареи рзы Апарламенттә 
еилакы аилатәара мҩаԥысит. 
Аилатәараҿы иахәаԥшит «Аԥсны 
Аҳәынҭ қарраҿы аныҳәатәи 
агәалашәаратәи амшқәа рзы» 
Аԥсны Аҳәынҭқарра Азакәан 
аиҭак рақәа ралагалара азы» 
азакәан апроект. Уажәы изла-
цәа жәо азанааҭтә ныҳәақәа: 
лаҵарамза  17 – Аԥсны 

аҳәынҭқарра Адипло матиатә 
Маҵзура Амш, рашәарамза 10 
– Аԥсны Аҳәынҭқарра астати-
стика аусзуҩ Имш; ԥхын гәымза 
4 – Аԥсны Аҳәынҭқарра 
аԥсеиқәырхаҩ Имш ауп. Азакәан 
апроект ахәаԥшреи ахцәа жәареи 
реихшьалақәа рыла апарламнттә 
еилакы алахәылацәа аӡбамҭа 
р ы д ы р к ы л е и т А п а р л а м е н т 
иабжьгазарц имҩаԥыс раны иҟоу 
аилатәараан ари азакәан апроект 
аҩбатәи аԥхьараан ирыдыркы-
ларц.

Ш ә а ч а н т ә и  А ҟ ә а ҟ а
Аԥсныпресс. Рашәарамзазы 

Шәачантәи Аԥсныҟа иаараны 
иҟоуп акруизтә лаинер «Князь 
Владимир». Абри азы РИА «Но-
вости» ахь адырра ҟаи ҵеит 
Шәачатәи амшынтә баӷәаза 
аиҳабы Иури Влади миров. 

«Князь Владимир» Шәачатәи 
амшынба  ӷәазахь инеиуеит 
рашәа рамза 21 азы. Аԥсныҟа 
амҩа иқәлоит рашәа рамза  29 
азы. Шәачантәи аӷба уахын-
ла идәықәлоит, анаҩс Аҟәаҟа 
ахы архоит, араҟа игылазаа-
уеит хымш. Зынӡа аԥхынтәи 
аамҭахәҭа алаинер инанагӡоит 
11 реис. Алаинер «Князь Вла-
димир» ала Шәачантәи Аԥсныҟа 

аныҟәарақәа рыла Шәачатәи 
амшынтә хәаахәҭ ратә баӷәазаҿы 
атуристтә мҩасра 5 инаркны 10 
процентк рҟынӡа иазҳауеит ҳәа 
иԥхьаӡоит Шәачатәи амшын-
баӷәаза аиҳабы Иури Владими-
ров. 

«Ауапа еиқәаҵәа» асценақәа руак

ЕИцАкрА зқәым ДАУр ИАжәА

Ицоит аамҭа. Иџьбароуп уи 
алеишәа. Иҕәҕәоуп ахыҧша. 

Еиндаҭлоит, иҧибашәоит Аҭоу-
рыхи, Аамҭеи, Ауаҩи! Аамҭа 
ажәытә баҳ чааӡаҩ бзиа иеиҧш, 
еилна хуеит аҩеи-аӡеи, еилнар-
гоит агәаҕь зызҭоу – изызҭам, 
здацқәа ҕәҕәоу – здацқәа 
уашәшәыроу. Убас ауп алитера-
туреи аҟазареи рҭоуры хаҿгьы. 
Иҟоуп  иаҧсоу-иаҧсам еилзыр-
го ижәҩантәу  амчқәа, набыцра 
зқәым  аобиективтә рҿиаратә  
ҧҟарақәа.

Даур Занҭариа збаҩхатәреи, 
зинтеллекти, зырҿиаратә хыҭ-
ҳәааи еиба капануа, насгьы урҭ 
ирыцназго агәаҕьра зманы 
аҧсуа литературеи аурыс ли-
тературеи  рышҟа имҩахыҵыз 
шәҟәыҩҩуп. Уи дҿарымҳәеит, 
дыриааит еила ҕьахьаз атра-
дициатә канонқәа, иаҧиҵеит 
даҽак иалам  ҩашьо ихатәы 
сахьар  кыратә стиль, ихатә ду-
неи. «Сара иаҧысҵоит ҳаам-
ҭазтәи аепос…» – абас иҳәа-
ақәиҵон ашәҟәыҩҩы иалихыз 
амҩа.

  «Гений нации самым слабым, 
отсталым формам национальной 
жизни придает самый цветущий 
вид» – иҩуеит Фазиль Искан-
дер.  Даур, иара Фазиль иеиҧш, 
аҧсуа сахьаркыратә хәыцшьа 
амҽхаки, аҧсуа бызшәа ҳәаак 
змаӡам алшара қәеи, аурыс 
л и те р а т у р а т ә  т р а  д и  ц и а т ә 
ҧышәа амчи еибака па ныртә 
рхархәара агана хьала  кырӡа 
ҧхьаҟа днас кьеит. Аха Фазиль 
ишаз гәеиҭо еиҧш, зны-зынла, 
Даур иажәаб жьқәеи иромани 
рҿы дзызхьаҧшуа абзазаратә 
сценақәа, уимоу, ауҳәан-сҳәан 
фантасма гориақәа, абри аҟара 
а з ҿ л ы м ҳ а р а  р ы ҭ а т ә ы з м а , 
иабаим ҧы  хьашәеи ҳәа агәыҩ-
бара анузцәы  рыр гогьы ыҟоуп. 
Аха нас асахьар  кыратә кон-
текст иагәыласаны, иагәылыҷ-
ҷаауа, иршанхагаха, убла иана-
ахгылалакь ауп ианеилукаауа, 
ашәҟәыҩҩ иҟыбаҩ, иинтуициа 
ишармацәысуа.

Шьала-дала, доуҳала, дац-
ҧашәла иаҧсыуоу, аха урыс 
бызшәала  иаҧҵоу рҩымҭа 
ссирқәа ирыбзо ураны ҳаҧсуа 
бзазара аниуан сқәа адунеи иады-
рыртә иҟаз ҵаз урҭ ашәҟәыҩ ҩцәа 
реиҿар  гылара хаҭала сара сазы-
разым. Даҽакы иамусуп – урҭ, Фа-
зили Даури, стильла, хәыцшьала, 
сахьар кыратә проблема тикала 
реиҿырҧшра.

Д. Занҭариа ҳабла зышьцылашәа, 
ҳнапсыргәыҵа ианушәа иаабалоз 
абжьааҧнытәи аҧсуа ҧсҭазаареи 
ҳаамҭазтәи афольклори инар-
ҵ а ул а н ы   и р ы л и б а а и т ц қ ь а 

ҳазлаҭ  ҵаамыз ҳдунеи хәаҧшра, 
ҳмилаҭ тә ҟазшьа, З .Фреид 
«гәынхә ҵы сҭалатәи адунеи» ҳәа 
дзышьҭаз ҳхәыцшьа аҷыдара-
қәак. Даур иссиршәа еинираа-
леит, ахьтәы цҳа рыбжьеиҵеит 
амифи аҵабырги, аҭоурыхтә 
факт абызшәа хьшәашәа мҽыҕи, 
иара ихатә хәыцшьа  аметафо-
ризми.  Абри астильтә хырхар-
ҭаҿы аҽышьақәрыҕәҕәара ага-
нахьала ашәҟәыҩҩы аҽҟьарҭа ду 
инаҭеит аҧсуа жәлар рҿаҧыцтә 
ҳәамҭа, рлаф, риумор иаҵаз 
аҧсихологиатә ҵаулара хаҭала 
иара иаҵибаауаз, асахьаркыратә 
ҧсҭазаазаара ҿыц зиҭаз аҟазшьа.  
Даур иажәабжьқәеи, иповестқәеи, 
иромани рфабулатә еиҿыбаашьа 
шьахәла  ирныҧшхьан  урҭ 
аҧсы шәала иҩны, акьыҧ хь ахь 
ианцәы ригоз аамҭазгьы. 

Д. Занҭариа ипроза ашәшьыра 
иҵамхеит уи илирика. Иара ихатә 
ҧсҭазааратә драма, илахьынҵа, 
идунеидкылашьа нарҵауланы 
ианыҧшуеит. Иажәеин ра алақәа 
рҿы аҧсуа доуҳатә проблемати-
ка адунеитә лирика ицәыр наго 

ауаҩышәаратә-ҧсихологиатә 
з ҵ а а р а қ ә а  и а а р ы д ҩ ы л о 
ишьҭыхыуп. Даур или рикатә фыр-
хаҵа игәҭацәа  жәа рақәа, лоунытә 
иқәыҧсычҳарақәа аҭоурыхтә  
гәала шәара еиҧш иҵаулоуп, 
гәаҟреи-ааӡаби зхызгаз, аамҭа 
ахынҭа-ҩынҭа  иалсны иахьанӡа 
иааз  ауаҩы имо нолог иашьа-
шәалоуп, иақәҿнаҭуеит.

70–80-тәи ашықәсқәа раан 
апоет иаҧиҵахьаз алирикатә 
рҿиамҭақәа иаҳа  аромантикатә 
цәаҩа рныҧшуан, аха урҭ рҟынгьы 
дубоит Даур: зырҿиаратә индиви-
дуалра ҩашьара ақәмыз, збаҩ-
хатәра мшынҵас еилацә қәырҧоз, 
зпоезиатә  мацәысеимҟьарақәа 
згәаҵа иҭалашоз.

Сгәанала, аурыс поет Евге-
ни Реин даараӡа иманшәаланы 
аҳәашьа  дақәшәеит Даур 
ихаҭареи ирҿиареи  еиҟәыҭхашьа 
рызымҭо аҟаз шьақәа ртәы: «Даур 
Зантария –  один из самых ода-
ренных людей, встреченных 
мною в жизни. Мягкий, добро-
желательный, милый, он был от-
крыт всему талант ливому и в рус-
ской, и в абхазской литературе».

Д.Занҭариа ирҿиара  аҳаракыра-
кьышәкьы шә рақәа ируакны 
иҟалеит ароман «Золотое колесо».
Уи  иналкааны иазгәарҭо цәырҵ-
рахеит ҳаамҭазтәи  аҧсуеи ау-

рыси романистикаҿы. Ароманаҿ 
а у а а ж ә  л а р р а т ә  х ҭ ы с қ ә е и 
ауаатәыҩса рыҩныҵҟатәи рду-
неии ашәҟәыҩҩы агәыр аҵа 
икылыр шәаны иааирҧшуеит. 
Даҽа стилис тикатә-хаҭабзиаратә 
гәылыршәашьак аиуеит араҟа 
апрозаик игротеск, ипритчатә 
хәыцшьа аманера.

А р о м а н  а и ҿ ы б а а ш ь а ҿ ы 
ҳаамҭазтәи апроблемақәа реиҿы-
харсҭақәа егьа мифоло гизациатә 
ҟазшьала  иаарҧшызаргьы , 
уи аӡыхь цқьеиҧш иагәыл-
суеит ақыҭеи ақалақьи рфоль-
клор ҿыц иарҿио, иарцых цыхуа 
ахәыцрақәа. Насгьы иазгәаҭатәуп 
даҽакгьы. Д. Занҭариа ипрозатә 
ҧҵамҭақәа реиҳарак аҧсышәала 
ишҩугьы, урҭ урыс бызшәала 
ианҭыҵ, рыдраматә ҵаҵҕәы 
ҩашьара ақәымкәа, ҧсыуа коло-
ритла ишеи баркыз иаанхеит.

80-тәи ашықәсқәа рынҵәамҭаз 
Даур Москватәи алитературатә 
ҧсҭазаараҿы дцәырҵит ас-
нобизм злаҽны иҟаз, зыхьӡ 
иаҵаҽырбоз литератор цәақәак 
ршьара иқәҟьауа, москватәи  

профессионалтә ҟазацәақәак  
ракәзар  –  еицакра зқәым ис-
тили исахьар кыратә хәыцшьа 
ҷыдалеи иршанхауа. Аурыс ли-
тература аклассик Андреи Би-
тов машәыршақә имҳәеит Даур 
«илахьынҵа адунеитә мчхара ду 
аҩаӡарахь дышьҭнахыр алшон» 
ҳәа.

Д .Занҭариа  ибаҩхатәра 
ҕ ә ҕ ә а л а  и т ә ы р ҧ с с а х ь а н 
апрозаҿ еиҧш алирикаҿ, 
апублицистикаҿ , а сахьар-
кыратә  еиҭагара  ажанр аҿы. 
Даур ипублици стикатә статиақәа 
рҿы ишьҭихуа з а темақәа иа-
гьа еиуеиҧшымзаргьы, урҭ 
рцәырга раҿы аҧыжәара аиҭон 
асахьар кыратә ган. Џьоукы-
џьоукы ишрыхьло еиҧш акыр 
ицәыҵәахьоу, иныҟәырцахьоу 
агазеҭтә клишеқәа рҟынӡа илаир-
ҟәуамызт иажәа, иҳәоу. Иҭбаан 
идунеихәаҧшра, хаҭала дугозар 
Даур хәыцшьала, мҽхакыла дфи-
лософын. Араҟа еилаҵәон иара 
имилаҭтә дунеидкылашьеи ҳәаа 
ҭшәақәак ирзымкуаз  иинтеллек-
ти.

Ашәҟәыҩҩы, алитерату -
раҭҵааҩы Марина Москвина 
астудентцәа данырҧылауаз 
ирабжьылгон Селинд жери, Бред-
бери, Ковали, Екзиу пери, Сароиа-
ни, Воннегути рҩымҭақәа реиҧш, 

ирызҿлымҳазарц Даур Занҭариа 
иаҧҵамҭа ссирқәагьы.

Сынтәа Даур Занҭариа диижьҭеи 
70 ш. ҵит. Иара ихьӡ зхыу Аҟәатәи 
Ацентр аҧшьгаҩы, анапхгаҩы  
Циза Гәымҧҳа илыбзоураны 

ҧшь-бызшәак рыла иҭыҵраны 
иҟоуп аповест “Енџьы-Ҳаным” 
(аҧсышәала, урысшәала, ан-
глыз бызшәала, ҭырқәшәала). Уи 
аҭыжьра иадгылеит аҳәынҭқар-
ратә шәҟәҭыжьырҭа аиҳабы Даур 
Наҷҟьебиа, иара убас Р.Бганба, 
А.Џьапуа. Ари аповест англыз 
бызшәахь еиҭеигеит Џьорџь Хьиу-
ит, аҭырқәшәахь– Ҳаири Қәҭарба.

Ажурнал “Дружба народов” 
2023 ш. актәи аномер ианылеит 
Д.Занҭариа изкыу Марина Мо-
сквина лессе.

А ш ә ҟ ә ы ҩ ҩ ы  и х ь ӡ  з х ы у 
Ацентр аҿы имҩаҧысит Даур 
Занҭариа изкыз жәларб жьаратәи 
алитературатә еиндаҭлара иала-
хәыз арҿиа ҩцәа рҩымҭақәа рал-
каара. Ари тради циак иаҩызахеит. 

Иҭыжьуп (аҧсы шәалеи урыс-
шәалеи)  Д .Занҭариа  или-
рика ахьыр шәыгәқәа реизга 
“Аҷныш”. Ф.Искандер ихьӡ зхыу 
Аҟәатәи аурыс драматә театр аҿы 
иқәдыргылеит аповест “Енџьы-
Ҳаным” иалхыу амоноспектакль. 
Арежиссиор – Мариа Романова.  
Ароль хада налыгӡоит актриса 
Анна Гиурегиан.

Ҳазҭоу ашықәс лаҵарамзазын 
Аҟәа, Тамшь имҩаҧысит 
ашәҟәыҩҩ ду ииубилеи иазкны 
аиҧыларақәа. Урҭ рыҽрыладыр-

хәит Аҧсны анҭыҵынтә иааз 
асасцәагьы.

Даур Занҭариа ирҿиареи 
ибаҩха тәреи ирызкыу астатиақәа 
рцикл аҧылҵеит ажурналист, 
аинформациатә еиҿкаара “Спут-

ник Абхазия” аусзуҩы Елеоно-
ра Кәаҕәаниа-ҧҳа. Аурыс поет, 
акультуролог Игор Сид аинтернет 
иҭеиҵеит Даур Занҭариеи Макси-
милиан Волошини ргеопоетикатә 
еиқәҿыҭрақәа ирызкыу аҭҵаамҭа. 
Индиа (хинди бызшәала) ицәырҵит 
хазы игоу Даур ирҿиамҭақәа. 
Уи иӡбахәала игәалашәарақәа 
икьыҧхьит акритик Леонид Бах-
нов. Аҧсуа телехәаҧшраҿы ид-
дырбахьеит Д.Занҭариа изкыу Ека-
терина Бебиаҧҳа лдырраҭара. Уи 
иалахәу дыруаӡәкыуп еицырдыруа 
аурыс критик Наталиа Иванова.

Абасала, аҧсуа милаҭтә доуҳатә 
хыҵхырҭақәа рҟынтә адунеитә 
сахьаркыратә  ҧшаарақәа 
ркаҵәара ашҟа зхатәы мҩахәасҭа, 
зхатәы шьха цамҩа  ылхны ине-
иуаз шәҟәыҩҩын Д. Занҭариа. 
Ибаҩхатәра ҵкар рацәала 
аҽанцәыр  нагашаз, аҧсуа темати-
ка, аҧсуа доуҳатә феномен иҵегь 
мҽхакы ҭбаала Аҧсны аҳәаақәа 
ианырҭигашаз аамҭазы еиҧҟьеит 
уи иҧсҭазаара. Аха иара ирҿиара 
ҩашьара зқәым аҭыҧ ылнахит 
ҳмилаҭтә литературатә дунеи 
аҿы еиҧш, ҳаамҭазтәи аурыс 
сахьаркыратә культураҿгьы. Уи 
ҳаҧхьаҟа иҵегь азҿлымҳара ша-
иуа азын гәыҩбарак сымам.

 Владимир зАнҭАрИА, 
академик

АДгәыр ИнАл-ИҧА ИгәАлАШәАрА ИАзкны....

Даур зАнҭАрИА

Араш амҵан стәоуп,
Уаҩ дысзыҧшӡам. . .
Уаҩы сигәалашәом,-
Абар шьҭа хәлбыҽхоуп,
Ираҳаҭуп сгәы акалашәа. . .
Аҳауа –цәаакы
Ҭынчра ҟәандак алаҭәоуп,
Хәылҧы-еҵәа 
                 унапы нахьурсыртә
Ажәҩангьы лаҟәӡоуп. . .
Иҟамшәа еибашьрак,
Кьыс амамшәа сыҩны. . .

Араш амҵан стәоуп,
Зны иштәазеиҧш 
Сара саҧхьагьы
Џьоукы. . .
Аӡиасгьы ҵысӡом. . .
Аамҭагь чкәаҳауеит. . .
Исхыҵуеит ҩынҩажәа. . .
Азхәыцра хьанҭахеит. . .
Исымоузеи ҳәатәыс?
Ашықәсқәагьы цап. . .
Араш амҵан сара исзымҳәаз
Сышьҭахь иааиуа 
Ирҳәап. . .

Иҳәаадоуп, иҵаулоуп 
                 аҵх аҳаблаҿы уаха,
Ҭынчрак иамҽхакыуп зегьы
                          – ауразоуроу.
Алашыбжьқәа хароуп. 
         Арҵу – бжьы ааигәоуп. . .
Аха сгәы зырҭынчуа 
      жәҩантәи схәышҭаароуп. . .
Сцәа-сжьы хьанҭахеит. 

                  Аха сгәы ҧыруеит!
Сгәы-џьбара, уабаццакуеи, 
                        уҭра ааныжьны?
Имцызаарын зегьы. 
     Абар уажә сгәы ҧшаауеит. . .
Ажәақәак нарықәыххуеит 
                 уажә сқьышәқәагь. . .
Асар Рымҩаҿы унаӡашт 
                         лассы– сыҧсы, 

Уа иугәыдуҳәҳәалап 
         игәхьааугоз рынаурқәа. . .
Нас ҽа дунеик уналаӡҩап 
                                       лассы,
Наҟ инаухаршҭ уҩны, 
                         угәарҧ, уусқәа!
Арахь дхынҳәышам шьҭа, 
Жәҩангәашәҧхьараҿ даанхеит 

-
Еснагь зыҩныҟа игәарлалоз 
                                сабдугьы. . .

(Аурыс бызшәахьтә еиҭеигеит  Владимир з А н ҭА р И А )

Ихыркәшоуп 
Аахыҵ-Уаԥстәыла 
акультура Амшқәа 

«Аспектакль «Ауапа еиқәаҵәа» 
ҳрепертуар аҟны иаарылыҳә-
ҳәақәо иреиуоуп. Ҩынтәуп 
иқәҳаргы  ло ижьҭеи. Уи залаҳхыз 
машәыр шәа акәӡам, анҭыҵҟа 
иаҳгарц ҳҭахын ҳара иаҳтәу, 
ҳмилаҭтә хаҿра аазырԥшуа», – 
лҳәеит лара.

Аԥшьашаҽны, ииун 1 азы Ражден 
Гәымба ихьӡ зху Аҳәынҭқарратә 
филармониаҿы Б.Галаев ихьӡ 
зху ашәаҳәареи акәашареи 
Рҳәынҭансамбль «Симд» ақәгы-
ларала ихыркә шахеит Аахыҵ-
Уаԥстәыла акультура Амшқәа. 
Ҩаԥхьа ахәаԥшцәа дыршан хеит 
ауаԥс жәлар ржәытә ашәақәа, 
ржәытә кәашарақәа.

Акультура аминистр Даур Ақаҩба 

даԥхьеит Аахыҵ-Уаԥстәыла акуль-
тура аминистр Радмила Ӡагоева 
«Аԥсны Аҳәынҭқарра акультура 
зҽаԥсазтәыз аусзуҩ» ҳәа аҳаҭыртә 
хьӡы шлыхҵоу азы Ахада Аслан 
Бжьаниа Иусԥҟа. Убас, «Аԥсны 
Аҳәынҭқарра зҽаԥсазтәыз ар-
тист» ҳәа аҳаҭыртә хьӡқәа 
рыхҵоуп: аестрадатә шәаҳәаҩы 
Марҭа Харебова, акәашаҩ Инал 
Биченов, ансамбль «Симд» аор-
кестр анапхгаҩы Ельбрус Ходов, 
актриса Альбина Хугаева, акти-
ор Сослан Хасиев, ҳџьынџьуаҩ, 
акәашаҩ Арифа Сангәлиа.

Абасала, ихыркәшоуп Аахыҵ-
Уаԥстәыла акультура Амшқәа, 
аха аибабареи аиҭанаиааиреи 
рымшқәаҵәҟьа нҵәара рықәӡам.  

Б.қАџьИА 

Аԥсныҟа амҩа иқәлоит
Аԥсныпресс.  Башкириантәи 

раԥхьа тәи аԥышәа ра-туристтә 
гәыԥ ааигәа Аԥсныҟа амҩа иқә-
лоит. Аны ҟәара «Башкири-
еи Аԥсни рышықәсн  ҵыра ду» 
апро грамма аҳәаақәа ирҭаг ӡаны 
имҩаԥы   суеит ҳәа адырра ҟана-
ҵоит Башинформ. 

Апрограмма аофициалла 
аха цыркра ҟала анӡа 44 – 46-
ҩык рҟынӡа иҟоу раԥхьа тәи 
атуристцәа ргәыԥ раара аиҿкаара 
азԥхьа  гәа  ҭоуп. Асеиԥш аӡбамҭа 
рыдыркылеит Башкириа Аха-
да Иусбарҭа аҟны рашәарамза  
3 азы атуристтә усхк аҿиара 
иазкны   имҩаԥысыз  аусуратә 
еилатәараҿы. 

Аусдкылареи атуризми рми-
нистр Рустем Афзалов иажәақәа 
рыла, апрограмма иалагалоуп 
аанҿасра, акры фара, аԥгаԥса. Уи 

иҟаиҵаз адыррақәа рыла, Башки-
риатәи атуристтә операторцәеи 
Аԥснытәи рҩызцәеи хәаха-
хәымш ирҭагӡоу амҩа қәҵага 
еиқәдыр шәеит. Уфа ақалақьи 
Шәачеи рыбжьара ишиашоу 
авиа реисқәа ахьыҟоу апроект 
анагӡара акыр иармариоит. Абилеҭ 
ахәԥса – 14-15 нызқь мааҭ рҟынӡа 
инаӡоит. Иааизакны, ари аны ҟәара 
аԥсшьаҩы  30 нызқь мааҭ рҟынӡа 
изтәоит. Ареспуб лика Ахада Ради 
Хабиров раԥхьа аԥышәаратә тур 
аиҿкааразы ажәалагала ҟаиҵеит. 
«Аԥсны – ҳара ҳпартниор ауп, 
уаҟа ҳауаажәлар рзы аинтерес 
зҵоу, ирбаша-ираҳаша маҷымкәа 
иҟоуп. Зны гәыԥк дәықәҵатәуп, 
анаҩс урҭ ргәаанагара ҳасаб 
азуны апроект ацҵара ҳалацәа-
жәоит», –  иҳәеит Ради Хабиров.

А И Б А Ш ь р А И А ӡ р ы ж ә ы з
Леон иорден занашьоу, 

аишьцәа реиҧш еиба-
бо ҩыџьа аигәы ла цәа 

– Роман Ануеи Руслан Аҩӡ беи 
реиба шь  ратә мҩа акыр иҭбаауп. 
Аха зхы-зыҧсы иамеиг  ӡа кәан, 
хаҵарыла зыҧ садгьыл зыхьчоз 
аибашьра авете ранцәа аӡәырҩы 
реиҧш, зыӡбахә ҳамоу Там-
шьаа рҵеицәагьы ахӡыргареи, 
аибашьратә хҭысқәа ргәалар-
шәареи, реиҭа  ҳәареи зцәаҩам  
роуп.

Аҧсны Аџьынџь тәылатә еибашь-
раан, арҭ аҩыџьа, рҩызцәеи да-
реи ирыхҭысыз шма ҷымгьы, иа-
хьа уажәра анӡа аибашьра атема 
алацәа жәара рҽацә  хьар  куан, аха 
зегь ҿҳәарак-ҿҳәарак рымаза-
ап, ҳара аҩыџьагь ҳаиҿцәа   жәара 
рақәырша ҳаҭра ҳҽазаҳ шәеит, иа-
гьазаагеит.

Ҳаиҿцәажәараан, раҧхьа ацәа-
жәара хациркит,  усҟантәи «згәы 
ацҳафырра» уажәгьы изныҧшуаз, 
Руслан иеиҳа қәрала иеиҵбу Ро-
ман Ануа. Уи ҳаиҿцәажәара ахы 
инаркны аҵыхәанӡа гәаҧсахеи-
бак рыла, ҳаҕацәа рахь имоу 
агәаҕ еихым сыҕьуа «ипеи-пе-
иуа» игәаҵаҿ еилашуа, иара 
уажәгьы аибашьра амца ашыра 
далагылазшәа акәын ахҭысқәа 
зегь ҳабла ихгылартә еиҧш 
ишаҳзеиҭеиҳәоз.

Роман Ануа иажәақәа рыла, 
уи аибашьра  ҟалаанӡа, 17 
шықәса шихыҵуаз, иқәра иаша-
ны имҳәаӡакәан арра дцоит Ача-
дара еиҿкааз 8-тәи  Аполк ашҟа. 
Анаҩс, игәыла, Аҧсны Афырхаҵа 
Аслан Занҭариа «Катран» захьӡыз 
«Аҧсуа гвардиа» Бабышьра 
ианеиҿикаа, уахь диаигоит.

Роман шықәсыбжак аҟара 
ар р а м а ҵ з у р а  д а х ы с х ь а н, 
еиуеиҧшым абџьар хкқәа 
рхархәа  шьа гьы рҵара дахьӡа хьан 
аиба шьра иалага анӡа.

– Қырҭтәыла арбџьар мчқәа 
Аҧсны ианақәлаз аҽны, «Аҧсуа 
гвардиа» аиҳабы Аслан Занҭариа 
архәҭаҿы дыҟамызт, уи архәҭа 
аиҳабы инапынҵақәа назыгӡоз 
Ҭемыр (Џыџ) Чагәаа иакәын иҟаз. 
Сосо Ахалаиа еиҳабыс дызмаз 
ақырҭцәа ргәыҧ рхырҕәҕәарҭа 
ахьеиҿкаази «Аҧсуа гвардиа» 
ахырҕә ҕәарҭеи 800 метра ракәын 
ирыбжьаз, абинокль ала ҳахьы-
ҧшуаз иаабон «рхымҩаҧгашьа 
бзиарак ишазҳәамыз, «еилаҩ-
еиласуа» ак шдырҿиоз». Ҳаргьы 
агәҽанызаара ҳаман, азыҟаҵара 
аганахьалагьы ҳхәыдамызт, 
абџьар, аџьаҧҳаны уҳәа ры-
лагьы ҳаиқәшәан, аха еимга-
еимцарак ала, ишаабоз «акро-
кодилқәа» халан, абомбақәа 
ркажьра, рыҧжәара иалагеит. 
Ус рациала иҳарҳәеит аибашь-
ра ишалагаз. Уи акәхеит, 28- ҩык 
бџьарла ҳаиқәных ҳҽеибыҭаны, 
ҳдәықәлеит Аҟәаҟа ҳхы рханы 
амшын агаҿала. Сара х-абџьарк 
срыҵан. Хәбаҟа километра 
ҳнеихьан еиҧш, ахәыҷбаҳча 
ааигәара аҕацәа ҳакәшеит, уи 
аҭыҧаҿы асааҭ акы еиҧш аиҿа-
хысра иалагаз хәылбаҽханӡа 
ҳаиҿахысуан. Агранато миотқәа 
рыла ҳреихсуа ҧыҭҩык ақырҭцәа 
нҳарҵәеит, аха ҧхьа ҟацашьа  
ыҟамызт иҳакәшахьан аҟнытә. Еи-
цыз аџьықәреирҭа ҳҽалаҳаҧсеит, 
ҧыҭрак ашьҭахь ауҭраҭых 
ахьыҟаз уҭрак аҟны ҳаҽры цәӡаны 
ҳаҧшын. Зынӡа ҳаҕацәа рааигәа 
ҳаҟан , иахьцоз -иахьаа -
уаз , иҟарҵоз зегь аабон, дара 
ҳахьцаз рзеилым кааит, иахьҳашь-
ҭаларыз рызды руамызт. Ҳара 
ахәлара ҳазыҧшын, ишаахәлаз 
еиҧш, алашьцара ҳҽалакны 
ҳдәықәлеит шьҭахьҟа. Рациала 
иҳарҳәеит, акатер шаҳзаары-
шьҭуаз, аха амшын аҿықә 
ҳаҕацәа шакәшахьаз ангәаҳҭа, 
ҩаҧхьа шьҭахьҟа ҳхьаҵит. 
Ақырҭцәа ҳкатер аихсра иала-
геит, аха уи иақәтәаз ирылшеит 

ахынҳәра.
Агәыҧ ҳҽаҳшеит, Џыџ Чагәаа 10-

ҩык аибашьцәа иманы  ҧшыхәра 
иахьцаз ихнымҳәит, ҳара ко-
мандирда ҳанхеит. Кәыдры аӡы 
иртәын, уи аҧан злацәгьоу ала, 
Дулиа захьӡыз, қәрала иҳаиҳабны 
иҳацыз, аӡы аҧангьы бзианы из-
дыруаз ибзоурала ҳгәыҧ еицыз, 
аӡы «ҳшьапқәа шықәнарҟьоз» 
аха иахьшәарҭамыз аҭыҧқәа 
ахьаҳирбаз ала аӡиас арра 
ҳалшеит. Аха Кәыдры  иагеит, 
ҳара ҳаҧхьа ируаз, аӡы аҧан 
ззым дыруаз,  «Аҧсуа гвар диаҿы» 
арра маҵзура иахысуаз 7-ҩык.

Аӡы ҳаныр ашьҭахь, ҧыҭрак 
ҳаҧсы еиҭаҳкит Аӡҩыбжьа ҧсыуа 
ҭаацәарак аҟны, даара ҳааҧса-
ҳкараха ҳаҟан. Амала, еицәыӡны 
иҟаз 28-ҩык зегьы кьыс  ҳамам-
кәан ҳаиқәшәеит, ҳаибаҧшааит. 

Тамшь амҩаду ақырҭцәа ир-
кын, аха ҳара ҳтәқәа Ҭоумышь 
ацҳа ҧыржәахьан, фырхаҵарыла 

теран Руслан Аҩӡба иазгәеиҭеит, 
Мраҭашәаратәи афронт аҿы иа-
хьабалак аҭагылазаашьа шыуада-
ҩызгьы, хаҭала, Тамшьаа рзы 
еиҳагьы ишеицәаз. 

«Роман иашьа еиҳабы, Леон иор-
ден занашьоу, Аҧсны Афырхаҵа 
ҳәа ахьыӡ ҳаракгьы занаршьаз, 
аха мап ацәызкыз, аибашьраан 
иоуз ахәра ҕәҕәақәа ирыхҟьаны 
уи ашьҭахь зыҧсҭазаара иалҵыз 
Беслан Ануеи сареи ҳаиҩызцәан, 
класск аҿы аҵара еицаҳҵон. Вла-
димир Ануа раҧхьатәи амшқәа 
рзы напхгара ҳаиҭон, аха анаҩс,  
40-50-ҩык еидызкылоз Тамшьаа 
ҳгәыҧ шан ҩ-гәыҧкны: 25-ҩык   
командаҟаҵаҩыс дҳаман Аиаа-
ира амш аҽнынӡа агәымшәареи 
ахаҵареи згымыз Беслан Ануа, 
сара уи ихаҭыҧуаҩыс. Егьи агәыҧ 
командирс дыҟан Леон иорден 
занашьоу Демур Цыцбаа.  Еиҳаби 
еиҵби аишьцәа: Беслани Рома-
ни аибашьраҿы иаадырҧшыз 

агәаҕьреи алшареи еиҭаҳәашьа 
рымам» – ҳәа дҳацәажәон Руслан 
Аҩӡба. 

Уи иажәақәа рҵакы харҭәаауа, 
«Беслан џьарак ҳиртәаӡомызт, 
Тамшь еснагь ажәы ларақәа 
мҩаҧаагон . Ҳаҩнқәа  блын, 
ҳахылартә иҟамызт, ҳҭаацәа 
ракәзар, дареи ҳареи ҳаиҟәы-
ганы ҳаҟан, саб Грышьеи ҳгәыла 
Сулико Габелаиеи аибашь-
ра раҧхьатәи амшқәа рзы 
ҳаҕацәа ирымпы ҵашәеит, (иахьа 
уажәраанӡа хабарда ибжьаӡны 
иҟоуп) , аха «Ануаа рхәы» 
аанаҳмыжьӡеит, ахырҕәҕәарҭақәа 
ҟаҳҵон, иҳарҕәҕәон, имҩаҧаагоз 
аҧшыхәрақәа ирыбзоураны, уи 
аамҭазыҵәҟьа 70 процент рҟынӡа 
иаҳҿагылаз «ҳгәылацәа бзиақәа» 
ракәын, урҭ ҭҟәаны иаагон. Ану-
аа рхәы аҳаракыра зны ҳаҕацәа 
иҳамырхуан, зны ҳара ирцәаагон, 
акырынтә дареи ҳареи «еимаа-
дахьан». Аха ес-ааира ҳамчқәа 
еибаҳҭон, иҩбаҳтәуан, ақырҭцәа 
амҩаду аҟны изымныҟәо ацҳақәа 
ҧаҳжәон, аихамҩагьы аҧжәара 
ҳалшеит, аҕа аҧсгаха иаҳҭомызт» 
– иҳәеит Роман Ануа.

Уи аамҭазы, Роман даҽа хҭыск 
игәалашәан аиҭаҳәара дналагеит.

–  Аҧсны Афырхаҵа ҳәа ахьыӡ 
ҳарак иаҧсахаз аишьцәа Ас-
л а н и  З а з е и  З а н ҭ а р и а а 
ахаҵа гәы зызҭа ҵәҟьаз, ахы 
иаҿагылоз ҧхьагы ла ҩцәан. 

еибашьуан. Ҳгәыҧгьы Тамшь 
амҩаду азааигәара инеит. Аи-
башьра ахәбатәи-афбатәи амш 
азы «Ануаа-рхәы» ҳхалеит. Сара 
сҭаацәа аҩны иахымызт, ҳгәы-
лацәа аӡәырҩы рыҩнқәа реиҧш, 
ҳаргьы ҳаҩны-ҳгәара рбылхьан 
ҳаҕацәа.

Роман еиҭеиҳәоз ахҭыс ашьҭахь, 
Руслан Аҩӡба ихы ӡырымго иажәа 
дналагеит:

–Аибашьра  раҧхьатәи амшқәа 
рзы, Тамшьаа ҳаидыз кылоз, нап-
хгара ҳазҭоз Влади мир Ануа 
иакәын. Ахыхьчара акәын ҳазҿыз 
усҟан, аманалқәа ыҵаҳҵон, 
ҧшыхәра ҳцон, ҳаҕа имаз-
ихӡыз гәаҳҭон, нас ҳжәылон, аха 
абџьарла ҳаиқәшәа мызт, 4-ав-
томат заҵәык ракәын иҳамаз, 
ҳамчқәа ҕәҕәа мызт. Зҽазыҟаҵаны 
иҟаз  ақәылаҩцәеи ҳареи ҳамчқәа 
шеиҟарамызгьы ҳхьаҵуамызт, 
ҳаҕацәа ҳаҽраҳҭомызт. Еиҳарак 
ҳара иаҳҿагыланы еибашьуаз 
қыҭак аҿы иҳацынхоз, класск, 
школк аҿы аҵара ҳацызҵоз 
«ҳҩызцәа», «ҳақәлацәа» ракәын. 
Ҳаргьы урҭ ҳарзышәарыцон, 
ахәлара ҳҽалакны, досу рыҩнқәа 
рҿы ҳнеины, иаадәылганы акәын 
ҳшьа шаауаз. Ҳәарада, аибашь-
ра аҧышәагьы ҳамамызт раҧхьа, 
аха ҩымз-хымз раҟара ҳанеибашь 
ҳашьцылеит, аибашьра аҧышәагьы 
ҳарҳаит, абџьаргьы – «атрофеи» 
ақырҭцәа рыцәгара ҳалагеит, 
Гәдоуҭантәгьы иаҳзаарышьҭуан.

Ҳаиҿцәажәараан аибашьра аве-

А И Б А Ш ь р А И А ӡ р ы ж ә ы з
Урҭ рфырхаҵара ҳгәы арҕәҕәон, 
иагьҿырҧшыган реиҵбацәа ҳзы. 
Заза итапанча кны аҧхьа дгылан, 
(уи хазы атапанчагьы ныҟәигон). 
Пулемиотла деихсны «Ми-8 ҳәа 
изышьҭоу авертолиот ҧижәахьан, 
иара убас Гәдоуҭантәи авертоли-
от ҧжәагақәа иаҳзааргоз рыла 
акымкәан «крокодил» ҳәа изы-
шьҭоу аверто лиотқәа ҧыржәа-
хьан аишьцәа.

А и б а ш ь р а  а в е т е р а н ц ә а 
ҳаиҿцәа жәараан, аӡәи-аӡәи 
хеибарҭәаауа, аӡә иеиҭеи ҳәоз 
ахҭыс егьи игәала шәозгьы ацҵо 
иҳацәа жәон.

Урҭ ражәақәа рыла, Тамшьаа 
ргәыҧ «Отряд быстрого реагиро-
вания» – ҳәа иашьҭан. Ажәылара 
ахьымҩаҧысуаз, ацхыра ара 
ахьаҭахыз Мраҭашәа ратәи аф-
ронт ахи-аҵыхәеи зегь рҟны 
шама хам зар аҧ хьа игылан.

Зны Лабра ҩымз ахырҕә-
ҕәарҭаҿы иҟан, даҽазны 
Џьгьарда, нас Кәтол… Ақыҭақәа: 
Кәачара, Аҭара уҳәа рхақәиҭ-
тәразы имҩаҧгаз ажәыла рақәа 
ирылахәын.

Романи Руслани алаф ахҳәаауа 
иргәаладыршәон, ақырҭцәеи да-
реи шеиқәҿырҭуаз, еибырҳәоз 
ажәақәа. Урҭ  ражәақәа рыла, 
ақырҭцәа «когда закончится ваш 
амгьал» – ҳәа рызҿырҭуан, уи 
аҭакс ҳара ҳтәқәа «ваш хлеб ког-
да закончится» – рҳәон.

«Ажәылара ҳанцоз, «иахьа ача 
ҳфоит» – ҳәа алаф ҳҳәон. Лассы-
лассы, ажәыларақәа раан, зҭыҧ 
иахаҳцоз ақырҭцәа ирцәынхоз 
ача шаҳҿаҵахәхоз заа иаадыруан.  
Мрагыларатәи афронт аҟны, аи-
башьраан ача ҳалхәдаан аҟнытә, 
ҳаилаҳауан. Уи дырны «ҳхәы нры-
жьуан ҳаҕацәагьы» – иҳацәажәон 
аибашьра аветеранцәа аӡәи-аӡәи 
хеибарҭәаауа, аӡәы ииҳәо ҽаӡәы 
иацҵауа.

Анаҩс, игәалашәаз аибашьратә 
хҭыск аиҭаҳәара дналагеит Рус-
лан Аҩӡба:

– Ҳ г ә ы ҧ  а ц х ы р а а р а з ы 
«Кәакәаа рхәы» ахақәиҭ тәразы 
Аҭараҟа ҳрышьҭит. Ақырҭцәа 
ачаирҭа иалаҳҟәаҟәеит. Аха аи-
башьра ҧсыҭбарада изыҟалом, 
ҳгәыҧ иалаз, иахьа Гәылрыҧ-
шьтәи абжьаратә школ зыхьӡ 
аху Даур Бигәаа дҳацәҭахеит. 
Ҳгәыҧ хаҭәаауан есааира егьырҭ 
ақыҭақәа рҟнытәгьы аибашьцәа 
рыла. Иҟан ҳгәыҧ ахыҧшазы ҳара 
ҳахь ииасуазгьы.Тамшьаа ҳгәыҧ 
аҿы иҳацеибашьуан Бедиаа 
рыҷкәынцәагьы. Ари ажәылараан 
иҳалшеит ақырҭцәа рко мандир  
Геловани зыжәлаз иҭҟәара. Уи да-
нызба дыздырит, хаҭала, Аџьажә 
ду ҳара ҳтәқәеи ақырҭуа ҭҟәацәеи 
анеиҭнаҳаҧсахлоз, уахьынтә 
иааз дрыцны дыз бахьан.  Дшыз-
дырыз анысҳәа, иара дшәаны мап 
акра далагеит «Биҷо, мы просто 
как две капли похо жи» – ҳәа ихы 
ирзаӡомызт. Аха имцҳәара ак-
гьы имыхәеит, ибҕа сықәыртәаны 
Тамшьынтәи Кәтолынӡа сигахьан…

Ҳгәылацәа, милаҭла иақырҭуаз 
Анатоли  Ӡоцениӡе  ҩыџьа 
иҧацәа: Џьони Елгәы џьеи ивар-

гыланы ҳара дҳад гыланы деи-
башьуан. Иҧа еиҵбы 18 шықәса 
ирҭагылаз Елгәыџьа дҭахеит, 
аиҳабы Џьон ахәра ҕәҕәа иоу-
ит аиба шьраан.  Ақырҭуа жәла 
змоу, аха иаҧсуоу Рудик Ҵере-
ҭелии  Анатоли Ӡоцениӡеии маҳәи 
абхәындеи  роуп. Урҭ аибашьраан 
ҳаҕацәа ирымпыҵашәеит, даара-
гьы идыргәаҟит, руаӡәк милаҭла 
дахьақырҭуази егьи ақырҭуа 
жәла ахьимази ирхырҟьаны 
ирзааргаз еиҭаҳәашьа амам. 
Урҭ назлаз аҧсуа еибашьцәеи 
ақырҭуа ҭҟәацәеи анеиҭнырыҧ-
сахлоз ауп Гелова нигьы данызбаз. 
Ҳҩызцәа ишрызныҟәаз ашьҭахь 
уи иқәнагоз рацәан, аха ҳхы 
иаҳзаҭәамшьеит…

«Аибашьраан 17 шықәса зхыҵуаз 
арҧыс  Роман абџьаршьҭыхла аҕа 
иҿагылара амчи-алшеи шәызҭеи, 
ишәылзыршеи?» – ҳәа азҵаара 
аниаҳҭа, дааччан, «аибашьраҿы 
18 схыҵит – иҳәеит.

«Ҳаҧсадгьыл  хьчатәын, уи аҕа 
дықәцатәын. Зегь раҧхьаӡагьы 
иаҳахьчоз ҳаҩнаҭақәа, ҳҭаацәа-
рақәа ракәын. Усҟан, сара аҧсад-
гьыл ахьчараз сымгылар, егьи 
дымцар еиқәзыр  ходаз ҳџьынџь?!

Ҳәарада, аибашьра ҳашьцы-
лаанӡа иаҳцәыуадаҩын.  «Агәыз-
гәызҳәа», ана-ара аснариадқәа 
анкаҳауа, иантҟәацуа, адунеи 
зегь амца анакуа, ахқәа «аҿыв-
сывҳәа» ианувҟьо, ула ишабо 
уҩызцәа анувыршьаауа, аиаша-
зы, аҕа меигӡарахда иҭирҟьоз 
еиуеиҧшым атехника абжьы 
мацарагьы ачҳара уадаҩын. Аха 
уаҩы дызшьцымло  ыҟам, нас 
«ҳалашыҩкит», Аиааирахь амҩа 
ада, даҽа хәыцрак ҳамамызт», – 
дҳацәажәон Роман Ануа.

«Ҳгәыҧ – Цегереи Ахалдабеи 
рҽырзеимамдарц Тамшь амҩаду 
аанкылара дҵас иҳаман. Аиааи-
ра мчыбжьык акәын усҟан иагыз. 
Тамшь апост азааигәара ҳадҵа  
шынаҳагӡоз ахәрақәа ҳауит 
Адгәыр Занҭариеи сареи. Анаҩс, 
хымз инарзынаҧшуа Тҟәарчалтәи 
агоспиталь аҟны сышьҭан, Аиа-
аира амш ахәшәтәырҭаҿы 
саҧылеит», – иҳәан Руслан иажәа 
аахир кәшон еиҧш, Роман Аиа-
аира аламҭа лазтәи даҽа хҭыск 
аиҭаҳәара дналагеит:

– Ақырҭцәа икажьны ицаз 
«аград» 18-ҩык аибашь цәа 
ҳақә тәаны Агәыдаа ҳашнеиуаз, 
ҳаҧшызар 4-ҩык амҩа ашлагба-
ум аркны иадтәа лоуп.   

Дара ҳақырҭцәаз шџьыршьаз 
еиҧш, ҳаргьы иаҧсуааз џьышьа, 
Беслан амашьына ныҟәцаҩ 
ивараҿы дахьақәтәаз  «Аиааира 
шәыдаҳны ҳәалоит» – ҳәа ибжьы 
наиргеит, уи акәхеит, архәҭак наҟ 
адәы иқәызгьы «ахҭа ҳҭакны» 
ихысуа ҳара ҳахь рҿаархеит. 
Сара, хыхь амашьына аҟнытәи 
сыҧан, абарбал садтәаланы ама-
шьына аҵаҟала ҳгәыҧ рганахьа-
ла раҧхьатәи ахысра хацсыркит. 
Х-ҩык Џьгьардаа рыҷкәынцәа уа 
иҭадырхеит. Џьумбер Ануеи, Реваз 
Хвитиеи, сареи  кьыс ҳамамкәан 
ҳаанхеит, егьырҭ зегьы 5-6 хы 
иреиҵаны аӡәы имаахеит. Са-
шьа Беслан 14 хы иқәшәеит, ахы 

ахьиламыз ҭыҧк узыҧшаауамызт, 
деиқәхоит ҳәагьы ҳаҟамызт, 
аха Анцәа имчала деи қәхеит 
усҟан, аибашьра ашьҭахь ахәра 
ҕәҕәақәа имаз ирых ҟьаны иҧсҭа-
заара далҵит.

Усҟан ҳгәыла Рудик Ҵереҭели 
3-4  ахәра  шимаз  амашьы-
на  хыхьынтә даныҧа, ишьапқәа 
ахәра рыман (хаҭала, уаҩы шәпак 
злаиакәыз ала), ишьапқәа дрыз-
нымкылеит, абаҩқәа ылҳәҳәо 
илҵит, инап қәагьы ахәра қәа ры-
ман. Ахьаҵра анҳа қәшәа, сара  
Рудик дныжьны сзымцеит,  да-
ара дхьанҭан, Рудик цәгьала 
дырҳәазо, аамҭакалагьы схы-
суа абнахь дылазгалеит. 8-сааҭк 
сидтәалан , дызлаҿасҳәоз , 
ма ахьаар тәага хәшәы ҳәа ак-
гьы ҳамамызт, ашьа «илаҩрны» 
ишцоз, дгәаҟуа дышьҭа  ҵаны 
дсыман. Иҧсы илымшәшәарц, 
сымаҭәақәа ҧжәаны ирбааӡаны 
иҿысшьуан, иқәсҵон. Ахәра ши-
мазгьы змахәҿа  ҕәҕәаз Рудик 
«снапы ҭарс» икны, дсыҳәон 
«сшьы» – ҳәа, дымгәа ҟырц азы. 
Аха сара абџьар снаханы ишьҭас-
ҵон, уаанӡа инапы мнаӡарц азы. 
Даара ҳгәаҟит, аха шьҭа Аиааира 
ҳара иаҳтәхахьан, иҳашь ҭаланы 
иааиз атанк ҳаҧсы иаҧшәмахеит.

Леон иорден занашьоу Ро-
ман Ануа иахьа Тамшь ақыҭа 
аибашьра аветеранцәа  Рхе-
илак деиҳабуп. Уи Аиааира 
амш даҧылеит Егры аҳәааҿы. 
Ҳаиҿцәажәараан иазгәеиҭеит, 
Аҟәа даара игәхьааганы, ҳалаҧ-
шындаз  ҳәа ишыҟаз иҩызцәеи 
иареи. «Аиааира ахҧатәи амш 
аҽны БТР ҳақәтәаны Аҟәа ҳааит, 
ачагьы ҳфеит, уи гәхьааганы 
ҳаҟан», – иҳәеит дыччо.

Романи Руслани аибашьра 
ашьҭахьгьы ахырҕә ҕәарҭахь 
иныҟәон, рҩызцәа аибашь цәа 
аӡәырҩы реиҧш.

Аигәылацәа ҩыџьа, аибашь-
ра аветеранцәа ҳаиҿцәажәара  
хыркәшо, рхы ӡырымго ирҳәоз 
акы акәын. «30 шықәса иаҳам-
ҳәацыз ҳшәырҳәеит! Ҳара  ахьыӡ 
азы ҳаиба шьуамызт, амедали 
аордени ҳрышьҭамызт. Хықәкыс 
иҳамаз ҳаҧсадгьыл ахьчара, 
ҳхәышҭаарақәа, ҳаҩнаҭақәа 
реиқәыр хара акәын. Аҧхьаҟагьы 
ҳгәы ззы ҳәо, иахьа еиқәыр ханы 
иҳамоу ацәымӡра ауп.

Руслан Аҩӡба 4-ҩык ахша-
ра драбуп, ихатә ҩыза Џьулетта 
Багаҭелиа-ҧҳа 5-шықәса раҧхьа 
диҧхеит, ихшара еиҳабацәа Ина-
ли Ланеи иреиҳау аҵараиурҭақәа 
хдыркәшахьеит, рхы рбартә 
иҟоуп, аха еициз Аинари Ала-
ни макьана ихәыҷ қәоуп, ашкол 
иҭоуп, урҭ анрагьы абрагьы рызуа, 
ихы дахамыш шаакәан иааӡоит 
аибашьра аве теран.

Аиашазы, зыҧсадгьыл зыхь-
чоз афырхацәа ахаангьы рхы 
ӡырыргаӡом, аха  ҳара иаҳуалуп 
урҭ рҿаҧхьа ахырхәара, рыхьӡ 
аӡыргара, зыҧсадгьыл зхы 
ақәызҵаз ракәзар, ргәалар шәара 
амырӡра, анаунаг ӡатәра.

Алиса гәАжә-ҧҳА

Аимадарақәа

Ахәаахәҭра-ааглыхратә 
палата  – ҭырқәтәылан

Аусуратә визитла Ҭырқәтәыла 
иҟоу Аԥсны Ахәаахәҭра-ааглых-
ратә палата апре зидент Тами-
ла Мырц хәлаа ақалақь Бурса 
Ахәаа хәҭра-ааглых ратә па-
лата анапхгара ахаҭар  накцәа 
дырԥылеит. Аԥсны Ахәаахәҭра-
ааглыхратә палата аофи-
циалтә саит иҟанаҵо адыррақәа 
рыла, аганқәа аусеицура, Аԥсны 
аекспорт-импорттә лшара, иара 
убас аԥышәа аимдара алыр шара 
уҳәа ирыд ҳәалоу азҵаа рақәа 
жәпакы ирыла цәажәеит.   

«Адунеи зегьы аҟны Ахәаахәҭра-
ааглыхратә палатақәа ак-
тивла аусеи цура рыбжьо-

уп, ҳаргьы ҳаз гәдууп Аԥсны 
Ахәаахәҭра-ааглы хратә палата 
аҳәааныр цәтәи аҩызцәа ры-
мадара ахьҳамоу. Ҳусеицура 
агеографиа есааира аҽарҭ-
баауеит, Аԥсны тәи аусдкы лаҩцәа 
Ҭырқәтәылатәи ркол легацәеи да-
реи шықәсырацәалатәи еицырзы-
феидоу аизыҟаза ашьақәа шрыб-
жьало азы агәыӷра рымоуп», 
– иазгәал ҭеит Аԥсны Ахәаахәҭра-
ааглыхратә палата аиҳабы. 

Тамила Мырцхәлаа аҩ-ҳәынҭ-
қаррак рыбжьара иҟоу атауареи-
кәыр шара есы шықәса ишацло 
азгәаҭо, урҭ аринахыс еиҳа-еиҳа 
ишры цло азы   агәыӷра шлы-
моу аалырԥ шит. Иара убас, 
Ҭырқәтәыла, ахәҭа  ка  хьала 
ақалақь Бурса хыԥхьа ӡара 
рацәала аԥсуа диас пора шын-
хо, насгьы урҭ адгы лара ҟарҵап 
ҳәагьы агәыӷра шыҟоу азгәал ҭеит. 

Ахәаахәҭра-ааглыхратә палата 
адиректорцәа рхеилак алахәыла 
Ҳақан Баҭмаз реиҿкаара аҭоурых 
иааркьаҿны далацәа жәеит. 1889 
шықәсазы акреилызцоз абизнес-
менуаҩы ила иаԥҵаз Бурса 
ақалақь Ахәаахәҭра-ааглыхратә 
палата иахьа Ҭырқәтәыла иҟоу 
ахәаахәҭа-ааглыхратә палатақәа 
иреиҳау акәны иҟоуп.  Уи иалоуп 55 
нызықь инареиҳаны анаплакқәа, 
урҭ реиҳарак – имаҷуи ибжьа-
ратәуи абизнес анаплакқәа роуп. 
Ҳақан Баҭмаз иара убас ҳаԥхьаҟа 
Аԥсны Ахәаахәҭра-ааглыхратә 
палата аус ацура шы ҟало азы 
игәаанагара иҳәеит. 

«Иазгәасҭарц сҭахуп, ҳара 
ахшыҩзышьҭра аҭаны Аԥснытәи 
Ахәаахәҭра-ааглыхратә па-
лата аусура шҭаҳ ҵаауаз, убри 
аан гәахәа рыла ишаз гәаҳҭаз уи 
мҽхакы ҭбаала инанагӡо аусура, 
шәара Аԥсны еиԥш, аҳәааныр-
цәгьы имҩаԥыжәго аусмҩаԥга-
тәқәа шаҟа ирацәоу», –иазгәеиҭеит 
Ҳақан Баҭмаз. Уи Бурса ақалақь 
абасратә ааглыхра, автомашьынатә, 
ихьанҭоу ааглыхреи рыла ишеи-
цырдыруа азгәеиҭеит. «Ҳара 
иҳамоу аԥышәа аимдара ҳазхиоуп, 
шәбизнесменцәа ирыдаагала-
шагьы ҳамоуп», – иҳәеит Ҳақан 
Баҭмаз. 

Аиԥылара  ахыркәшамҭаз 
аганқәа аилиба кааразы Амемо-
рандум рнапы аҵарҩит, агәала-
шәа ратә ҳамҭақәа еимырдеит.

Аԥхын-2023
гагра атуристцәа ирзыԥшуп
Аԥсныпресс. Атуризм ами-

нистр Ҭеимураз Хышба Гагра 
ақалақь ахь агәаҭ а ратә ны ҟәара 
мҩаԥигеит. Аминистр иԥылеит 
Гагра араион ахада ихаҭы ԥуаа 
Адамыр Ҵәышә  беи араионтә Еи-
зара адепутат цәеи. Аминистр аме-
дицинатә центр – иҳаҩсыз ашәы-
шықәса 60-тәи ашықәсқәа раахыс 
аус зуа, еицыр дыруа Гагратәи 
аминералтә ӡқәеи атыҩшаӡритәи 
аҳәынҵәала хәышәтәреи ирызку 
абальнеологиатә хәышәтәырҭа 
даҭааит. Абальнео логиатә хәышә-
тәырҭа аусура иаҟәыҵит 2010 
шықәсазы, аха хәажәкырамза 
2022 шықәсазы шьаҭан  кылатәи 
аиҭашьақәыр гылара ашьҭахь, уи 
ҩаԥхьа аусура иалагеит. 

Абальнеологиатә хәышәтәырҭа 
аҳақьым хада Валентина Вер-
хотурова лажәақәа рыла, Га-
гра иҟоу атыҩшаӡритә аҵхырҭа 
ах ә ы ш ә т ә р а т ә  ҟ а з ш ь а қ ә а 
рыла адунеи аҿы иреиӷьуп ҳәа 
иԥхьаӡоуп.    Ацентр аҿы иҟоуп 52 
атыҩ шаӡ ритә ван нақәа, убри аҟа-
раҵәҟьа ыҟан асовет аамҭазгьы. 

«Ацентр азы амедицинатә 
еиқәыршәа гақәа зегьы Урыс-
тәылантәи иаахәаны иааргеит. Аван-
нақәа апациент цәа рыка пани роу-
реи рыҭба ареи ахьеиԥшым ҳасаб 
азуны шәа гаала еиуеиԥшым.  Атех-
никатә усура алага лара амеди цинатә 
мару гақәа рын џьныр ихылаԥшра 
аҵаҟа имҩа ԥысуеит», – азгәалҭеит 
Валентина Верхотурова. Абальнео-
логиатә хәышәтәырҭаҿы аус руеит 
35-ҩык аусзуҩцәа, урҭ рахьынтә 34-
ҩык аҭыԥантәи ауааԥсыра роуп.  

В а л е н т и н а  В е рхо т у р о в а 
лажәақәа рыла, иарбоу абальнео-
логиатә хәышәтәырҭаҿы сааҭк 
ала ирыдыр кылар алшоит 104-
ҩык рҟынӡа апациентцәа. Анаҩс 
аминистр Гагра араион ахада 
ихаҭыԥуаҩ Адамыр Ҵәышәба 
дицны ақалақьтә мшын ҭаларҭа 
аҭагылазаашьа гәеиҭеит. Ҭеимураз 
Хышба уаҟа аԥсеиқәырхагатә 
станциа аус аура шеиҿкаатәу, нас-
гьы асанитар-епидемиологиатә 
станциа амшынӡы лассы-лассы 
агәаҭарақәа рымҩаԥгара шахәҭоу 
инаҵшьны иазгәеиҭеит.  

Агәалашәара

Иҩызцәа аанимыжьит

Барцыц Алықьса (агәҧаны итәоу)

Барцыц Аниа. Баҭым, 1942 ш.

Аҧсназы аџьабаа рацәаны из-
бахьоу, аҧсуа жәлар рҭоурых 
иазҿлымҳау, еизганы измоу, 
урҭ ҿырҳәала изгәа лашәо Бар-
цыц Руслан Дмитри-иҧа, ус 
иҳәеит: – Сгәы даара исыхьу-
еит зҭоурыхқәа аанызмыжьуа, 
еиҭазымҳәо ауаа сынрыз хәыцуа. 
Аҧсуаа  ианакәы заалакгьы 
ахӡыргара ҳцәыуадаҩуп, аха 
аҿар рзы иаан ҳа жьша аныҟоу, уи 
ааныжьлатәуп… Уи 1941-1945-тәи 
ашықәсқәа раан Аџьынџь тәылатә 
еибашьра Дуӡӡа иалахәыз, 
дрыхцәажәо иазгәе иҭеит:  – 
Сара знык исҳәаз схашҭӡом. Урҭ 
аҭоурых қәа изыз ҳауа аҿар рзы 
акраҵанакуеит. Избанзар, уажәы 
исҳәо ианҵамзар, иаанхаӡом. 
Мышкызны џьоукы ашьҭаларгьы 
еилкаашьа амамкәан иаанхоит.

Барцыц Алықьса Мадраҭ-иҧа 
1920 ш. азы Блабырхәа ақыҭан 
диит. Уаҟа абжьаратә школ далге-
ит. Уи ашьҭахь Аҟәатәи арҵаҩратә 
ҵараиурҭа дҭалоит. Аҩбатәи 
акурс дыштәаз, хатәгәаҧхарала 
аибашьра ацаразы Аҟәатәи 
арратә усбарҭаҿы арзаҳал иҩит, 
аха дрымгаӡеит. Уаантә Гәдоуҭа 
ар-хәҭаҿы дааит. Уи ахәҭа аҟынтә 
Қарҭҟа атанктә ҵараиурҭахь 
ддәықәырҵеит, 1943 шықәсазы 
далгеит. Азанааҭ шимоу ашәҟәы 
анырба, Украина афронт ахь 
дрышьҭуеит. Уаҟа иахьнеиз 
излаҧшыз, иибоз еиҭаҳәо, Рус-
лан ус иеиҳәахьан: – Ӡиаск ахықә 
ҳақәгылан. Аибашьра ду цон. 
Акомандир инапы аасықәикын, 
ус адҵа ҟаиҵеит: – Уара, Амшын 
еиқәа ахьыҟоу унхоит. Аӡсашьа 
бзианы иудыруазароуп. Аӡы 
уҭаланы, нырцә иҟоу аилкааразы, 
арыҕьарахьала уҩызцәа  уманы, 
уцароуп.

Алықьса иҩызцәа арымарахь 
ицеит, иара ихала арыҕьарахь 
дагеит. Аҕацәа дрылашәеит. 
Аиҿахысра ҕәҕәа ҟалеит. Иҭахаз 
рацәаҩхеит. Убраҟа иааирҧшыз 
агәымшәареи афырха ҵареи рзы 

«Аеҵәа Ҟаҧшь» аорден иана-
шьан.

Барцыц Алықьса Мадраҭ-иҧа, уи 
ашьҭахь, дызлаз аполк аҧшыхәра 
рҽазыҟарҵон. Алықьсагьы дыр-
гарц дрыҳәеит. Аха ирҭахымхеит, 
иара мчыла дрыцны дцеит. 
Рыдҵа нагӡаны ианыхынҳә, уи 
ашьҭахь даҽа бжьынтә ҧшыхәра 
ицеит. Аполк аруаа иҳәаны 
рыбжьынтәгьы дыргеит. Хыхь 
иаагоу афактқәа зегьы Украи-
на акәын иахьымҩаҧысуаз. 
Аҵыхәтәантәи аҧшыхәраан 
аҕацәа рҭабиа иазааи гәа хеит. 
Анемец леитенант иҧсы шҭаз 
дыр ҳәынҷеит. Уи аамҭазы ала 
цәырҵит, уи иеихсыр акәхеит. 
Аибашьра иалагеит. Аҧшыхәцәа 
руаӡәк дыршьит, егьи дырхәит. 
Алықьса анемец офицер ди-
зынхеит. Ихәыз дырцәҧсит. 
Анемец офицер дымныҟәо да-
налага, Алықьса изқәа дкыдҿа-
ҳәаланы, диманы ддәықәлеит. 
Украина афронт ацәаҳәаҿы 
аиҿахысра ҕәҕәа ҟалеит. Алықьса 
дырхәит. Уи нахыс уаҳа акгьы 
игәалашәомызт. Ихдырра ихаҿы 
ианааи, итҟәаны иааигоз анеме-
ци иареи ахәышәтәырҭа еицҭан. 
Аполк акомандир «Алешка-аб-
хаз» ҳәа дишьҭан.

Барцыц Алықьса Мадраҭ-
иҧа аиба шьра амҩа даны сны 
Польшанӡа днаӡеит. Аибашь раҿы 
иааирҧшыз агәаҕьразы, афырха-
ҵаразы «Аеҵәа Ҟаҧшь» аорден, 
аҩбатәигьы ианашьан. 

Алықьса Барцыц хаҭала 70-ҩык 
анемеццәа ҭаирхеит. 28.04.1943 
ш. ҕәҕәала дхәын, аха уи аамҭазы 
иҩызцәа аанимыжьит, аҵыхәтәан 
иҧсы илышәшәо дала геит, 
амеди цина-санитартә бата лион 
ахь ддәықәҵан. Ари ахҭыс азы 
ианашьан «Аеҵәа Ҟаҧшь» аор-
ден….

Барцыц Алықьса Мадраҭ-иҧа 
Аҧсныҟа дхынҳәуеит. Аҭаацәара 
далалоит. Инасыҧхаз Вартага-
ва Раиса Алеқсандр-иҧҳаи 
иареи фҩык ахшаара рааӡеит: 
хәҩык аҧацәеи, аҧҳаи. Иҧацәа 
ҧшьҩык Аҧсны (1992-1993 ш.ш.) 
аибашьраан еиба шьуан: Рафаель, 
Гарри, Лиониа, Роман, Константин. 
Рыҧшьҩыкгьы «Агәымшәаразы» 
амедалқәа ранашьоуп.

Барцыц Алықьса игәараҭа 
ҧшӡоуп. Анцәа ишиҳәара иҟоуп. 

Алықьса иаҳәшьа 
Анна  Мадраҭ-
иҧҳа 1941-1945-
тәи  ашқәсқәа 
р а а н , а х а ц ә а 
аӡәгьы аанмыжь-
кәан  еибашьра 
ирго  ианалага , 
иҵәрышкәаӡа иҟаз 
аҧҳәызба даара 
ихьаалгеит. Усҟан, 
1942 шықәсазы, 
Блабырхәа ақыҭан 
ф-ҩык аҭыҧҳацәа 
еизылгеит, ус-
гьы ралҳәеит: 
– Ҳашьцәа зе-
г ь ы  а и б а ш ь -
р а  ицеит. Ҳаргьы 
иҳалшо ҟаҳҵароуп, 
ҳрывагылароуп . 
Фҩык аӡҕабцәа 
Г ә д о у ҭ а т ә и 
архәҭатә хеилак 
ахь илгеит: Рабаиа 
Кәыкәица, Қәҭарба 
Лиуба, Беиа Ҧиҧ, 
Б е и а  М и н о р а , 
Барцыц Мари-
ца, Барцыц Анна. 
Рызегьы Баҭымҟа 
акурсқәа ирхыс-
разы идәықәҵан. 
Акурсқәа ианрыл-
га Анна Мадраҭ-
и ҧ ҳ а  А ҧ с н ы 
акаҵәарақәа рахь 

ра иалагаанӡа еибадыруан. 
Еигәаҧхеибашьауан. Иара аҕа 
иҿагыларазы идәықәырҵоз, 
аҧхьа  ирышьҭыз  дрылан . 
Бриансктәи абнаршәы рақәа 
рҟны деибашьуан. Убраҟа ахәра 
ҕәҕәа иоуит. Аҕацәа дытҟәаны 
дыргеит. Польша анемец цәа рла-
гер дақәшәеит. Убраҟа ҧшьҩык 
аҧсуааи иареи еиқәшәеит. Урҭ 
рахьынтә ҩыџьа еиликааит: аӡәы 
д-Аршбан (Тҟәарчалтәын), егьи – 
Зарданиа Семион – алагер аҟны 
аус иуан (асовет ар рыхьӡала, 
маӡала). Аҧсуаа аурысқәа ҩыџьа 
рыдкыланы, маӡала ибналар 
рҭахын. Шьаликәа идыргалеит, 
аха ҕәҕәала дхәын, деиҭаҵуа 
дыҟамызт. Дааныжьны ицар 
рҭахымхеит. Уахык Зарандиа 
Семион ицхыраарала, маӡала 
абаагәара иакәыршаз ҵшәааны, 
ф-ҩык ахацәа бналеит. Аҟарул 
дыршьуеит. Иабџьар ихыхны, иб-
налеит. Ҩба-хҧа сааҭ рышьҭахь, 
анемеццәа рлақәа рыманы, 
ирышьҭалеит. Шьаликәа иҩызцәа 
дрыҳәо далагеит: – Сыншәыжь! 
Шәара шәца! Аҕацәа сара иааны-
скылоит!

Иҩызцәа ҧхьаҟа ицеит. Шьали-
кәа аҕацәа рнапа ҵаҟа аҟазаара 
закәыз еиликаауан. Дҳәазаны 
ҧ х ь а ҟ а  д д ә ы   қ ә л е и т. У б р и 
аамҭазы, ихарам кәан игылаз 
ашьашьма ибла иааҵа шәеит. Убра 
иҽиҵәахит Аҕацәа ҧшыхәит, иа-
хьабалак игәарҭеит, аҕа аӡәгьы 
данырзымҧшаа, ицеит. Урҭ анца, 
ииулак, иҧсы иманы дҭыҵит. 
Дныҟәо дыҟамызт. Ихарам-
кәаны, аӡы шыҟаз ибеит. Дҭа ланы 
иҽикәабеит. Ҩымш,хымш шаҟа 
уа дкажьыз игәалашәаӡомызт. 
Дгәаҭеиуан, имца шоура ҳаракӡа-
зар  акәхарын . Ла га  жәыки 
ҭакәа жәыки аҽыуардын аҭәа 
ақәҵаны ишаауаз, дахьышьҭаз 

даашьҭын. Санчара ианеиба-
шьуаз Риҵатәи ашьхақәа р ҿ ы 
и т ә а н .  Уаантә  Ала  да  тәи 
Уаҧстәы лаҟа аимадара аполк ахь 
ддәықә ҵан. 1943 ш. анҵәамҭазы 
Армавирҟа дрышьҭуеит. Уаантә 
– Ростовтәи агарнизон ашҟа. 
Убраҟа луалҧшьа шыналыгӡоз, 
аибашьра Ду еилге и т.  Б а р -
ц ы ц  Анна  Мадраҭ-иҧҳа 
Аҧсныҟа дхынҳәит.

Аибашьра Ду аҟны аџьабаа 
збаз Ҳагәышь Шьаликәа 
Ҳалыл-иҧеи Аннеи аибашь-

дырбеит. Дрыцҳа  шьаны, аҭәа 
даҵаҵаны, аҩныҟа дырге-
ит. Ҩымз инареи ҳаны, рыҩны 
дҵәахны дырхә шәтәуан. Маҷк 
зыҧсы еизызгаз, Хагәышь 
Шьаликәа дызбоз, ус драз ҵааит: 
– Аурысқәа ахьыҟоу жәды руазар, 
сшәыҳәоит сыжәга! – ҳәа. Урҭ, 
аполиакцәа маӡалатәи рхеилак 
иалаз, аӡәы иҿы дааргеит. Уи ау-
рыс бызшәа еиликаауан. Хымш-
ҧшьымш анҵы, уи ахаҵа дааны, 

Шьаликәа дигеит. Акырӡа ианы-
наскьа ашьҭахь, ахаҵа ус иҳәеит: 
– Абри, Бриансктәи абнаршәыра 
ауп. Амҩа ушану уцала, уаҟа 
апартизанцәа урықәшәоит ҳәа 
иеиҳәеит. Шьаликәа хымштәи 
иныҟәара ашьҭахь дрықәшәеит. 
Аха апартизанцәа иара ишҟа 
агәрагара шрымамыз ибон. 
Урҭ дҵас ирҭеит: – Хымш 
рышьҭахь ешалонк аауеит, убри 
ҧужәар, нас угәра аагоит ҳәа 
иарҳәеит. Иҧижәеит. Уинахыс, 
апартизанцәа рхеилак даларҵеит. 

Аџьынџьтәылатә еибашьра Ду 
иалахәыз, рҭоурыхқәа еиҭазҳәоз, 
Барцыц Руслан Дмитри-иҧа, 
ус иҳәеит: – Сара, иҩнаҿы 
ицәҩеижьхахьаз, газеҭ ҽыҭк зба-
хьан. «Бриансктәи апартизан» 
ҳәа ианын. Кавказ ашьха дуқәа 
илбааны иааз, аҧсуа ҷкәын, 
Ҳагәышь Шьаликәа Ҳалыл-
иҧа, ифырхаҵарақәа иҟаиҵоз, 
ақәҿиарақәа шрыцыз… Аха, 
агазеҭ иацыз ахьыҧжәаз аҟынтә, 
аҭоурых аҵыхәтәанынӡа аилкаа-
ра уадаҩхеит…

Хагәышь Шьаликәа аибашьра 
Ду ашьҭахь 25 шықәса иқәҵаны 
дҭаркит. Даныхынҳә, Барцыц 
Анна Мадраҭ-иҧҳаи иареи 
рыҧсҭазаара еиларҵеит. Урҭ аҧҳа 
дырхылҵит. Ирина лыхьӡырҵеит. 
Лани лаби знысыз амҩа уадаҩ 
иадҳәалоу аҭоурых шаҳаҭра 
азызуа апатреҭқәеи амедалқәеи 
лыҧсы иаҵаҵәахуп. Дҭаацәароуп, 
аҧҳа длымоуп. 1941-1945-тәи 
ашықәсқәа ҳажәлар рзы ихьаа 
дуӡӡаны иҟалеит. Гәдоуҭа араи-
он аҟынтә Аџьынџьтәылатә еи-
башьра Ду иалахәын: 6913-ҩык, 
изымхынҳәӡеит – 2365-ҩык. Урҭ 
рахьтә аҧсуаа 1560-ҩык иҭахаз 
ыҟоуп.

А џ ь ы н џ ьт ә ы л а т ә  еибашь-
ра Ду еилгеи  жьҭеи 78 шы қәса 
шҵызгьы, зҭоу  рых қәа еиз-
гам , иҳәам  а ҭаацәа   рақәа 
маҷӡам. Абиҧарақәа еимадо, 
изыхӡыӡаауа ирымоу, афотоса-
хьақәеи асалам шәҟәқәеи, зным-
зар зны, аӡәы дшҧа мааири 
ҳәа, рылаҧш агәашәахь ихоуп. 
Аҭоурых ахааназ иӡӡом, иҧсуам. 
Аамҭа иафырхаҵахаз иҭоурых 
ижәлар ирҭоурыххоит, ижәлар 
ирбаҟахоит.

гугуца џьыкырБА

Аибашьҩы иҭоурых

Ж ә а ф  ш ы қ ә с а 
ихыҵра – аҭабиаҿы

«Хьӡи-ҧшеи сҭахымызт из-
гарц еибашьрала, аибашьра 
– анибыхра иалоузеи хьӡыс- 
арҭ ацәаҳәақәа аагоуп апо-
ет Таиф Аџьба иажәеинраала 
«Ихнымҳәыз аибашьҩы ибжьы» 
аҟынтәи. Ииашоуп, аибашьра хыр-
ҵәароуп, ықәеибахроуп, ишьаар-
ҵәыроуп. Иара еилнахуам хәыҷи-
дуи, ачҳара аанарҧшуам  акгьы 
зхарам аҭынч уааҧсыра рахь. 
Аҧсуаа даҽаӡәы иеиҧшымкәа 
ирдыруеит уи закәу. Ҳаҧсадгьыл 
ҳамырхырц азы иҳақәлаз аҕацәа 
хықәкыс ирыман ҳажәлар 
рықәхра, уи еибашь ра ӡамызт 
– уи – геноци дын. Аӡәк иеиҧш 
еикәаҕҕа Аҧсны ахьчаразы еи-
вагылаз Аҧсад гьыл ахьчаҩцәа 
хыцәнамырха рхәышҭаарақәа 
рыхьчон. Ашықәсқәа шца хьоугьы, 
ирацәаҩ ӡоуп иахьагьы зыӡбахә  
ҳәам афырхацәа. Урҭ дреиуоуп 
«Агәымшәаразы» амедал зана-
шьоу Ҭенго Царбеи-иҧа Гадлиа. 

Ҭенго Царбеи-иҧа Гадлиа аи-
башьра ианалагз ихыҵуаз жәохә 
шықәса заҵәык ракәын. Жәаф 
шықәса ихыҵра азгәарҭеит аф-
ронт аҭабиаҿы. Иара иқәра 
дааннам кылаӡеит. Сашьцәа анеи-
башьуа аамҭазы сҽыҧхьаскуама 
ҳәа реиҳәон илабжьарц иаҿыз 
мырцәажәо. Аибашьҩы қәыҧш 
Ҭенго Гадлиа икадрқәа ар-
хив иазынхеит, аиҿахысрақәа 
а н е и х с ы ҕ ь  и а қ ә ы р ш ә а н ы 
ианырҵо аиҿцәа жәа раҟны 
ажурналист дҵаауеит 
умшәаӡои ҳәа. «Сзыршәои, 
сара сыҧ садгьыл сыхь чоит, 
ҳара ҳиашоуп, аиаша ес-
нагь аиааира агоит» иҳәеит 
усҟан Ҭенго Гадлиа. 

«Сҭаацәа аибашьра 
сышцаз рыздыр ӡомызт, 
ирасымҳәа ӡеит. Ҳауацәа 
рҿы сыҟаз џьыршьон, дара 
рхахьгьы ирза агомызт 
дхәыҷуп ҳәа» изхәыҧшуаз 
рҧа абџьар даҵагылоит 
ҳәа, иҳәоит аве теран. 

Аибашьра ҟалаанӡа 
Ҭенго Гадлиа иҭаацәа 
нхон Мыркәыла ақыҭан. Арҧыс 
иаб Царбеи Гадлиа ахьыҧ-
шымреи аҧсуа бызшәеи  
р ы з ҵ а а р а қ ә а  и р ы з к ы з 
аизарақәа  иҽрылаирхәуан. 
А ҩ н а ҭ а ҿ г ь ы  и х ә ы ҷ қ ә а 
аҧсуара  рылаиааӡон . Нас 
уамашәа ибатәума, дшыхәыҷыз 
аҧсадгьыл алахьынҵа зыӡбоз 
азҵа арақәа ртәы заҳауаз Ҭенго 
аибашьра ацара ахьигәа ҕьыз. 
Арҧыс иқәра иӡон, аҩныҟа 
ддыргьежьыр ҳәа дшәаны 
иҳәаӡомызт шаҟа ихыҵҵәҟьоз. 
«Аполк аҧа» ҳәа сарҳәон схәыҷ-
шьаны иҳәоит иара. Аҧсҭа заара-
ҿы сара сзы зегьы ирхадароуп 
уанаҭахәу уахьаҭахәу аҭыҧ аҿы 
ахыҧхьамкра ҳәа азгәаиҭоит 
аветеран. Аибашьра хлымӡаахуп, 
уи агәалашәара бзиақәа ацӡам, 
ашьаарҵәыреи абзиеи еидкыла-
шьа рымаӡам, еишьашәалаӡам, – 
иҳәоит аветеран. Аибашьра зегьы 
зыхганы зыҩныҟақәа рахь игье-
жьыз аветеранцәа зегьы реиҧш, 
Ҭенго Царбеи-иҧагьы уамак иа-
артны аибашьра алацәажәара 

иҭахӡам. Иара ицәыуа даҩуп рыӡ-
бахә аҳәара ивыр шьааз иҩызцәа.

 Агәалашәарақәа сырхәыҽуеит, 
сдырцәажәом иҳәоит аибашьра 
адәаҿы зыҧсҭазаара ҿыхҵәаз 
иҩызцәа дырзааҭгыло. Урҭ дреи-
уан Леон иорден занашьоу, апо-
етесса, апублицист, ҩажәи бжьба 
шықәса ирҭагылаз Саида Делҧҳа. 
Аибашьцәа ҳгәы шьҭылхырц азы 
ажәеинраалақәа дҳазрыҧхьон, 
ашәақәа ҳзылҳәон.

 «Ҳабџьар усгьы имаҷуп адәаҿы 
инҳажьуа ҳазҭада ҳәа дҳәазаны 
мацара, ахқәа шлывыҟьҟьоз 
и ҭ а х а з  р а б џ ь а р  а а л г о н » 
– иҳәоит афырҧҳәызба дигәа-
ларшәо аибашьҩы. Ажәыла рақәа 
дырзааҭгыло, Ҭенго Гадлиа иҳәоит 
зегь раасҭа игәалашәа раҿы иша-
анхаз иара дызлаз агәыҧ «Зиг-
заг-2» Баслахә ала акәылӡтәы 
техника алганы Очамчыра ага-
нахь ала ажәыларазы имҩаҧ-
нагоз аҽазышәарақәа. Аҕацәа 
рснаиперцәа ҳганахь икылкаа-
ны ихысуан, ахқәа ҳақәыҧсон, 
ҧсеивгарак ҳарҭаӡомызт, усҟан 
ҳаибашьцәа рацәаҩны иҭахеит, 

– иҳәоит аветеран. – Мрагыла-
ратәи аибашьцәа аӡәырҩы 
реиҧш, ҳаргьы афатәи ажәтәи 
ҳагын. Аҕацәа раасҭа акы-
рынтә ҳаиҵан хыҧхьа  ӡарала, 
бџьарлагьы еиҳа ҳхьысҳан. Аха 
ҳара ҳгәы каҳаӡомыт, ҳхахьгьы 
иааҳгаӡомызт ҳаҵахар ауеит ҳәа. 
Хаҭала сара агәра ганы сыҟан 
ҳшаиааиуаз, аҧсуаа доуҳала зе-
гьы ҳариааир ҳалшоит, – иҳәоит 
аветеран. Аиааира амш цәыббра 
ҩажәи жәаба Ҭенго Гадлиа 
даҧы леит аҭабиаҿы. Аӡәгьы 
иаҳзын кыломыз ҳалаҕырӡқәа, урҭ 
даҽакы еиҧшым цәаныр рақәан, 
– иҳәоит иара. Ҭенго Царбеи-иҧа 
аибашьраан иааирҧшыз афырха -
ҵаразы ианашьан «Агәымшәа-
разы» амедал. Иахьа иҳамоуп 
ҳхы зқәаҳҵоз ахақәиҭра, иаҭаху 
уи амаҵ аура ауп. Исҭахуп ес-
нагь аҭынчра ыҟазарц, уаҳа аха-
ан абџьар кны ҳаҧсадгьыл ахь-
чара ҳақәымшәарц, – иҳәоит 
аҧсадгьыл ахьчаҩ.  

Елана лАШәрИАҧҳА

А р ҿ и а р а т ә  х ә ы л ҧ а з ы
«Москва Аҩны» апресс-маҵзура 

иҟанаҵо адыр рақәа рыла, аусм-
ҩаԥ гатә иалахә хеит Аԥсны иҟоу 
Урыстәыла Афедералтә Шәар-
ҭадара Амаҵзура Аҳәаахьчаратә 
Усбарҭа аусзуҩцәа рхәыҷқәа. 
Аиԥылара аинтерак тивтә фор-
мат ала имҩаԥигеит Аԥсны 
зҽаԥсазтәыз артист, Ф.А. Ис-
кандер ихьӡ зху Аҳәынҭ қарратә 
аурыс драматә театр актиор 
Џьамбул Жорда ниа. Аиԥы лара 
иалахәыз бзиала шәаабеит ҳәа 
ралҳәеит «Москва Аҩны» аиҿка-
аратә усқәа рымҩаԥ гаразы асек-
тор анапхгаҩы Мариа Соиа. «Ас 
еиԥш аформат ала арҿиаратә 

еиԥыларақәа «Москва Аҩны» азы 
шьҭа традициала ишьақәгылеит. 
Даараӡа ҳаигәырӷьоит урҭ ҳахәаԥ-
шцәа рзы аинтерес ду ахьаҵоу. 
Агәыӷрагьы ҳамоуп иахьатәи 
ҳаиԥы лара шәара шәзы хра 
злоу акакәны ишы ҟало, насгьы 
уи акыра амҭа шәгәала  шәараҿы 
ишаанхо», – лҳәеит лара. 

Анаҩс Џьамбул Жорданиа 
ашколхәыҷқәа рзы азҿлым-
ҳара аҿиаразы актиортә тре-
нинг маҷ мҩа ԥигеит, иара 
убас Алеқ сандр Пушкин илакә 
«Ахьтәы рбаӷь азы алакә» 
а ԥ х ь а р а  ш ы м ҩ а   ԥ ы  с у а , у и 
ашьҭахь ари ар ҿиамҭа аилырга-

реи алацәажәареи шымҩаԥгахо 
ахәыҷқәа ирзеиҭеиҳәеит. «Алеқ-
сандр Пушкин иоуп ҳаам ҭазтәи 
аурыс литера  туратә бызшәа 
ашьа ҭа р кҩыс иҟоу. Убри аҟнытә, 
ахшыҩ зышьҭа аҭаны шәазы-
ӡырҩы, нас шәареи ҳареи 
ари алакә ҳалацәажәоит», – 
иҳәеит. Алакә аԥхьара ашьҭахь 
арҿиамҭа аԥхьаҩ инаҭо анырра 
ахьынӡаҳараку иалацәа жәеит. 
Иара убас Џьамбул Жорданиа 
актиортә дыррақәа рхархәарала 
аинтерактивтә хәмарра мҩаԥи-
геит. Аиԥылара ахыркәшамҭаз 
аиԥылара иалахәыз ашәҟәқәа 
ҳамҭас ирырҭеит.

Ахҭыс акәша-мыкәша

А ҭ ә а ҵ л а  р а ҧ х ь а т ә и 
а х ә ы ш ә т ә ҩ ц ә а

Ажәа ахы умҳәакәа, аҵыхәа 
узҳәом! Киут Мамиа диит 1932 

ш. азы Очамчыра араион Кындыҕ 
ақыҭан, унеишь-уааишь ҳәа 
зырҳәоз Киутаа анхацәа бзиақәа 
рҭаацәараҿы. Урҭ иреиуан Кьагәа, 
Осман, Хапара, Мамсыр. Егри 
Ҧсоуи рыб жьара еицырдыру-
аз уаан. Ажәлар рҿы, еиҳарак 
абжьы уаарҿ, џьара еизара дук 
ыҟазар, арҭ абыргцәа алахәымкәа 
уи аадыр туа мызт. Ажәа кала, 
абарҭ ирылиааз иакәын Мамиа 
Бадра-иҧа, ҽакала иаҳҳәо зар, 
Хапара иабиҧара иаҵа на  куеит 
Мамиа иаамҭа анааи, Кындыҕ-
тәи абжьаратә школ дҭарҵеит. 10 
класск данрылга, арра иҧхьоит. 
3 шықәса ихганы иҩныҟа да-
аит, 1956 ш. азы џьара усурҭак 
сауазар ҳәа Тҟәарчалҟа дцеит. 
Ҧыҭрак ашьҭахь, 3-тәи ашахтаҿ 
аусура далагеит арацәа ҭызгоз 
адәыҕбаҿ, шықәсқәак рнаҩс 
нхарҭалагь деиқә дыр шәеит, хара 
имгакәа аҭаацәа рагьы далалеит.

1964 ш. ажьырныҳәа 26 рзы 
диит раҧхьатәи аҵеи, Гарик ҳәа 
зыхьӡырҵаз. Нас шықәс қәак 
рышьҭахь  аиашьеи аиаҳәшьеи 
иоуит. Иаамҭа анааи, Тҟәар-
чалтәи ихарҭәаау абжьаратә 
школ №5 дҭалеит. Уи данал-
га 1981 ш. азы Аҟәаҟа дааит – 
дҭалоит Аиндустриатә техникум 
(техник-технолог) ҳәа амашьы -
нақәа реибыҭара иатәыз аҟәшаҿы. 
1-тәи акурс аҟны дыштәаз арра 
иҧхьоит. Арра-мшынтә флот 
аҟны хышықәса иуалҧ шьа 
наигӡоит. Далан уаҟа еиҿкааз 
аспорт, зых иақәиҭу ақәҧараҿ 
кырынтәгьы аҧхьахәқәагь иа-
наршьахьан. Арра далган дана, 
Аҟәа дызҭаз атехникум ахь 
днеит, иҵара ацҵара далагеит. 

Иара убас, дызлаз аспорт ахьгьы 
дныҟәон. Аамҭала иҵара дышҭаз 
«Сухумприбор» аҿгьы кыршы-
қәса ҽынла аус иуан, уахынла 
уаҟа аҵара иҵон апрограмма 
змаз аихацәра иадҳәалаз азанааҭ 
ала. Иҵара даналгагь, кыршықәса 
уа азауад аҿы аус иуан.

1989 ш. азы ақырҭқәеи аҧсуааи 
реидысла рақәа зегьы дрыла-
хәын, еиҳарак 1-тәи ашкол 
аҿы. Иахьа Б.У. Шьынқәба ихьӡ зху 
аҧсуа школаҿ, ТГУ афилиал аар-
тны аҧышәа  рақәа мҩаҧыргон, 
ҳаҷкәынцәа мчыла иҩналан 
аҧышәарақәа хдырбгалеит, Га-
рикгьы ҳаҷкәынцәа дрылан. Абра 
имҩаҧысуаз ахҭысқәа зегьы 
ибарҭан «Сухумприбор» аиҳабы 
Алу Гама хариа, Гарик ишькл-
аҧшуа  иалагеит, ҳамҭакгьы усу-
ра дзымнеиӡеит. Иҟалаз ахҭысқәа 
цқьа еиқә тәаанӡа иҽҧхьакны 
дыҟан. Нас шықәсқәак ааҵуаны, 
1992 ш. азы ақырҭқәа Аҧсны 
иақә леит, аибашьра ҟалагәы-
шьеит, Гарик гьы иашьа Виа-
чеславгьы (Славик) еиханы 
Тҟәарчалҟа ицеит. Урҭ уаҟатәи 
авоен коматаҿ иҭаҩын. 

Гари абас игәалаиршәоит: 
Уаҟа ҳаннеи абџьар ҳарҭеит. Нас 
ҳаихшаны ахырҕәҕәар ҭақәа 
рахь ҳдәы қәыр ҵеит. Ажәа кала, 
ҳҩызцәа ҳрылагылан, иҳалшо зе-
гьы ҟаҳҵеит. Нас аибашьра ане-
илга, ҧыҭрак ашьҭахь Гәымсҭатәи 
хыхьтәи ацҳа ду даара ааха ду 
аман, ахи-аҵыхәеи иҭаҧҽын, 
ишахәҭаз ишьақәҳар гылеит. 
3-мзҟа убри ҳаҿын. Нас ҳалагеит 
Аҧсны еицыр дыруаз Виктор 
Џьениеи иҧшәма ҧҳәыс Аҧсны 
жәлар рартистка Софа Агәмааи 
Аҭынчра амҩадуи Гоголь имҩеи  
ахьеихагалоу, убра ибылны игы-
лаз ахыбра аиҭашьа қәыргылара. 

Шықәсқәак рышьҭахь ахыбра 
ахархәарахь ираҳҭеит, абраҟагь 
ҽынла аус зуан. Уахынла атак-
си-машьына сақәтәан, ауаа 
мҩаҧызгон. Избанзар, аибашьра 
ашьҭахь ахныҟәгара ус имариа-
мызт. Абри ахыбраҿ нас еиҿкаан 
Аквафон – аҭелеимадаратә гәыҧ, 
иара убас Аҿар ртеатр.

– Абарҭқәа  рышьҭахь , 
– иажәа инациҵеит Гарри, – 
Аҟәа Ацәымзаркыра (Маиак) 
аҳаблаҿ гәыҧҩык аҷкәынцәа, 
абас 10-ҩык раҟара ҳҽеидаҳ-
кылан, аидара зқәырҵоз машьы-
на дуки аидара шь ҭыхга кран 
дуки ҳаҧшаан, ирыгыз-ирбзаз 
ҟаҳҵеит. Нас ҳалагеит (аихаӡа-
металлолом) аизгара. Сҩызцәа 
ус сарҳәеит, Гарик ҩыџьа анеи-
цугь аӡә деиҳабызароуп. Убри 
аҟнытә ҳуҳәоит, уара уеиҿкааҩ 
бзиоуп, еиҳабыс бригадирк 
иаҳаса бала ҳаҧхьа уҳазгыл 
рҳәеит. Саргьы мап рцәысы-
мкит, абас аусура ҳалагеит. Ҽнак 
шьыжьымҭанк авокзал аганахь 
ҳашцоз, гәыҧҩык ахацәа ҳамҩа 
ааныркылеит, рнапқәа шьҭыхны 
ҳмашьына аҧхьа иаагылеит. Ама-
шьына сааҭыҵын, снарыдгыле-
ит, иҳашәҳәозеи ҳәа сразҵааит. 
Ҳшәыҳәоит, абааҧсы, иҟалозар, 
шәыцхыраара ҳҭахуп амашьынеи 
акрани рзы, абра Турбазаҿ, МВО 
аҟны Аҧсни Урыстәылеи еицыр-
дыруа аскульптор, асахьаҭыхҩы 
(иахьазы Аҧсны жәлар рсахьа-
ҭыхҩы Адлеиба Амиран) иҟаиҵоз 
ҳфырхацәа рбаҟа мазеины 
ишьҭоуп,  аагатәыс иҳамоуп, иа-
цаахыс амашьы неи акрани 
ҳрышь ҭоуп, иаҳмоуит рҳәеит.

Уаҳа ажәак дмырҳәакәа, дар-
гьы ҳаҧхьа игылан рмашьы-
нала рҿынархеит. МВО ҳнеин, 

абаҟа амашьына иақәҵаны, 
нас иақәҿаҳәаны иахьаҭыҧыз 
иааҳгеит. Иара хҧаҟа тонна ака-
пануеит, аҳаракыра 5 метрак  
рҟынӡа иҟоуп. Ажәа кала, асааҭ 10 
рзы ашьыжь иналагаз, ахәылҧаз 
18 сааҭ рзы ҳалгеит аҭыҧ жны, 
ишахәҭаз абҕанҷ еиларшьшьы 
(абетон) ҭарҭәааны иҟаҳҵеит. 
Абри ахҭыс сара сызлахәыз ауп.

– Абыржә ааскьа Лыхны ашҭаҿ 
ааилахәламҭаз, мшаҧымза 5 
рзы, Аҧсны ахҭыс дуқәа ирха-
ану Аҭәаҵла ду Анцәа дызмам 
шьоукы, агәнаҳа дуӡ ӡа иаҵалеит. 
Абри ахҭысгьы слымҳа иаҳаз ауп, 
– иажәа инацҵо дҳацәажәеит 
Гарик. – Амза 7 рзы ашьыжь ау-
сура ҳәа санааи, баҳчааӡаҩык 
иаҳасабала Аӡынба Дауҭ иҟны 
аус зуеит, Аминистрцәа Реилаза-
ара иаҵанакуеит. Дауҭ исеиҳәеит 
иахьа асааҭ 12 азы аҵарауаҩ ду 
Бебиа Сергеи, нас аекологцәа 
зегь еицны Лыхнашҭаҟа ицоит, 
уаргьы урыхьӡа ҳәа. Сергеи Бебиа 
иҭел ҧшааны сизасит, иҟалозар 
саргьы сшәыццоит, аҵлақәа 
реиҭаҳара, ашәырқәа реихаҳара 
срызҟазоуп сҳәеит. Сахьнеишаз 
аҭыҧ сеиҳәеит. Ажәакала, ҳаиқә-
шәеит асааҭ 12 рзы,  ирасҳәеит 
аихаҳара аан иҟоуп убри аҩыза 
аҵлага-аҷабга (Садовый вар), 
убри аахәан иааҳгароуп ҳәа, ус 
иагьыҟаҳҵеит. Нас Лыхныҟа амҩа 
ҳақәлеит.

Ҳара Аҧшьаҭыҧ аусзуҩцәагь 
иҳаҳаит абри иҟалаз ахҭыс, 
нас ҭелла зегь ҳаигәныҩит, 
Аҟәа ҳаиқәшәарц еибаҳҳәеит. 
Тҟәарчалтәи Аныхаҧааҩ Хар-
члаа Вахтанг (Вахо), иара убас 
Очам чыратәи  Аныхаҧааҩ 
Шьынқәба Беслан, Аҧшьаҭыҧ 
аҟнытәи Борис, Хабыгә, Гари, 

абас зегь ҳҽеиқәыр шәан ҳцеит 
Лыхныҟа. Уа ҳаннеи хыхь 
зыӡбахә ҳҳәаз Киут Гари, Бе-
биа Сергеи доусы зегьы акака 
ирҿын.  Гари ани иигаз аҷабга 
армазеира даҿын, аҷкәынцәа 
ирыдиҵеит ҧшьаала хыхь 
шәхалан, амахәқәа имаҷқәоу 
хыҵә ҵәаны илбаа шәышьҭ ҳәа. 
Дара ус иагьыҟарҵеит. Гарик 
амахәқәа ааркьаҿны иҧҟаны, 
ирҷҷаны аҵла аҧҟарсҭақәа мчы-
ла дрықә ҕәҕәан ибжьеиҵеит. 
Абраҟа даараӡа аҷкәынцәа иц-
храаит. Еиҳарак Шәманиа Дима, 
уажәы зегьы рыхьӡқәа, рыжә-
лақәа ҳгәалашәом, нас аҷабгала 
зегь ҭашьыхаан иҟарҵеит. Аҵла 
аҩныҵҟа игәаҩоуп. Убрахьгьы 
Гарик дҭалан, амахәқәа рҷҷаны 
мчыла ибжьаҵаны, иҭашьыхны 
иҟаиҵеит. 

Ақыҭа анапхгаҩы есымша 
уа дрыдгылан, иаарҭахыз зегь 
рыла дрыцхраауан. Ашьыхрақәа 

ианрылга, аихатә арматурақәа 
ҭадыргылеит, нас абҕанҷ еи-
ларшьшьы ҭарҭәеит. Иара аҭәаҵла 
адәахьгьы, аҩныҵҟагьы аихац 
ҵәырхәақәа алаҵан иҟарҵеит. 
Иара аҭәаҵла ацәақәа џьара-
џьара иамхны, аҧҟарсҭақәа 
рҿы аҳәызба иара ианаало ала 
иҭаҧҟаны иадирҷаблеит Гарик. 
Иара мчыбжьык Лыхныҟа дцо-
даауа дыбжьан, ақәа ишарба-
аӡозгьы русқәа нарыгӡон. Ҽнак 
зны Гарик иҩызцәа ицырхыра-
ан, итатаӡа иҟоу абам беиҧш 
(губка ҳәа иҳышьҭоу) ижәпаны 
абетонаҿ иқәырҵеит, нас аҕәқәа 
рыла ихҟьаны иҟарҵеит. – Абас 
ҟасымҵар, ақәа анлеиуа зегьы 
абетон иҭаҳарҭәаз иажәуеит, – 
иҳәеит Гарик. – Насгьы амра ашра 
иалагар, аҭәаҵла иалоу аӡы зегьы 
абетон иажәуеит. Уи аҵла арҩар 
ҟалоит, убриазоуп ирацәаны 
агубкақәа абетон изықәысҵаз. 
Уи абетон маҷ-маҷ иажәлоит, 
аҵла иара адац аҟнытә аӡ иҩеиуа 
уи аҵла даара иахәоит. Уимоу, 
акран ала аӡгьы ааган иҟаҳҵеит, 
амра рацәаны ианыҧхо, абетон 
азхара аӡы анаҭоит. Шьҭа хара 
имгакәа, аҭәаҵла ашәҭра иала-
гоит, ашьхыцқәагь уа иналатәан 
ашәҭ амати еизыргоит, уи аҭәаҵла 
кырӡа  иацхраауеит. 

Ажәакала, раҧхьатәи ахәышә-
тәҩцәа Киут Гарик иҩызцәеи иа-
реи роуп. – Абарҭқәа рышьҭахь, 
Китаи нтәи ахәшәгьы азаарге-
ит, уи аҵла иамыхәозар, ака-
гьы иаҧырхагам, – абас иажәа 
хиркәшеит Гарик, иара убас 
ҳаргьы Аҧшьаҭыҧаа аҭәаҵла 
аиқәырхараз аџьабаа ду збаз, зе-
гьы иҭабуп ҳәа шәаҳҳәоит.

Борис қәҭАлИА

Уаҵәтәи ҳҧеиҧш 
знапы иану

Ииун 1 – ахәыҷқәа рыхьчара 
Жәларбжьаратәи Амш аду-

неи зегьы аҟны мҽхакы ҭбаала 
иазгәар ҭоит. Аҧсны акәзар, 
уаҵәтәи ҳҧеиҧш знапы иану 
ахәыҷқәа рымш аҵак ҷыда 
арҭоит. Раион цы ҧ хьаӡа ари амш 
азгәар ҭон.

Аҟәа ақалақь аҩнуҵҟа ахәыҷқәа 
рныҳәа даара игәышьҭыхганы 
еиҿкаарыла имҩаҧган. Ҷыдала 
исҭахуп сазааҭгыларц С.Ҷанба 
ихьӡ зху Аҧсуа драматә театр 
ашҭаҿы имҩаҧгаз аныҳәатә 
еиҿкаара. Б.Шьынқәба ихьӡ зху 
апаркаҿы еиҿкаан ахәыҷқәа 
рҭыхымҭақәа рцәыргақәҵақәа. 
Им ҩ а ҧ ы су а н  е и у е и ҧ ш ы м 
аицлаб рақәа, ахәыҷқәа еиндаҭ-
лон ашашка, ашахмат, атенис 
уҳәа рзы. Еиҿкаан ахәыҷқәа 
рзы аҟазара-классқәа. Апар каҿы 
еизаз ахәыҷқәа дырлах ҿыхуан 
алакә персо нажцәа рымаҭәала 
еилаҳәаз афырхацәа.

Ҳалаҧш ҳзаҟәыгомызт уа 
еиҿкааз ахәыҷқәа рҭыхымҭақәа, 
убарҭ иреиуоуп: Ҷкадуа Настиа 
(10 шықәса), Мира Қьышьмариа 
(9 шықәса) уҳәа рҭыхымҭақәа.

Ахәыҷқәа рымшаз адрамте-
атр аҧхьа идырбан аныҳәатә 
концерт, уи мҩаҧигон Нарсоу 
Абыхәба.

Аконцерт хацыркын «Аҧсынра» 
иазкыз ашәа ала. Инарыгӡон 
агәыҧ «Иаирума», анапхгаҩы 
Анжела Дбар. Урҭ ирымырде-
ит акәашаратә гәыҧ «Назарет», 
асахьаркыратә напхгаҩы Ильда 
Қәычбериа.

Ахәаҧшцәа хәыҷқәа дырлах-
ҿ ы ху а н  а г ә ы ҧ  « Ст р а з а » 
рықәгыла рақәа рыла,  асахьар-
кыратә напх гаҩы Рамина Заде.

Акраамҭа еихсыҕьуамызт аҧсуа 
ашәақәеи, еиуеиҧшым акәаша-
рақәеи. Ахәыҷқәа урҭ рҭаацәеи, 
иара убас хыҧхьаӡара рацәала 
аҧсшьаҩцәеи ари агәырҕьара 
иалахәын, аныҳәатә гәалаҟазаара 
зегьы ирҿықәын.

Акраамҭа адрамтеатр ашҭа 
ықәыр ҭәаа ахәыҷ қәа рымш 
азгәар ҭон.

Аконцерт анхдыркәша ашьҭахь, 
адраматә театр асценаҿы агәа-
ҳәара змаз рзы хәыда-ҧсада 
идырбан ахәыҷ тәы спектакль.

наира САнцБА

«Вальтер-мебель» – Аҧсны
Ааигәа, Аҟәа асасааирҭа «Ин-

тер-Сухум» аҿы имҩаҧысит Ри-
азан ақалақь аҟнытә аҩнымаҭәа 
ҭзыжьуа анаплакы «Вальтер-ме-
бель» аалыҵқәа рцәыргақәҵа. 
Ҳара ҳлыҿцәажәеит уи анапла-
кы ахаҭабзиара адиректор Анто-
нина Виктор-иҧҳа Бриуховец-
каиа. «Ҳара иҟаҳҵо аалыҵ 50% 
–  асасааирҭақәеи аресторанқәеи 
иртәуп. Иҟаҳҵоит ирацәаны 
адизаинертә ҩнымаҭәа. Иҳамоуп 
ҳхатәы дизаинертә  гәыҧ. Ҳхы 
иаҳархәоит амҿтәлых, апластика, 
аба аганахьала еиуеиҧшым аҩа 
аус адаҳулоит», –лҳәеит лара.

Аҩнымаҭәатә  фабрика «Валь-
тер» еиҿкаауижьҭеи шьҭа 20 
шықәса ҵуеит.  Ари аамҭа иҭагӡаны 
акыр технологиала  рыҽдырҭ-
бааит. Дара ирылшоит дарбанза-
алак иҭахрақәа аҽрықәыршәара. 
Аус адырулоит амҿлых, асар-
кьалых, иҧсабаратәым ахаҳә. 
Иҭрыжьуа аалыҵ акыршықәса 
ахархәара алшоит, убри аҟынӡа 
ахаҭабзиара ҳаракуп.

Аҩнымҭәатә фабрика «Валь-
тер» аҿы абарҭ ахырхарҭақәа 
ҳҧылоит, аклассикатә стиль, 
алофт, амодерн, скандинавиатәи 
астиль. Апроект ҿыцқәа – еснагь 

иуникалтәуп, заказцыҧхьаӡа раз-
неишьагь хаз-хазуп.

Аҩнымаҭәалых хаҭабзиарала 
аҟаҵара инаҷыдангьы, дара 
русураҿы аҵак ду амоуп, 
ахшыҩзцара ду азыруеит уи 
аҿазҵо ауааҧ  сыра рдоку мент-
қәа аус рыдулара, иана  амҭоу аза-
каз анагӡара.

Инарыгӡо азаказқәа иреиуоуп 
аҩнымҭәа: адиванқәа, астолқәа, 
е и у е и ҧ  ш ы м  а ҟ ә а р д ә қ ә а , 
ашкафқәа, ака руаҭқәа.

Аҭыҧ ду ааннакылоит русураҿы 
асасааирҭа-ресторантә бизнес 
азы, абаҳчақәеи – апаркқәеи  
рзы аҩныма ҭәақәа. Рыхәқәа 
ракәзар, еиуеиҧшым аҭахрақәа 
ирықәшәоит.

Ара, Аҧсны рыҟазаара иалаг-
ӡаны аҩнымаҭәатә фабри-
ка «Вальтер» ирыды р кылеит 
асасааирҭа аҟнытә аза казқәа. 
Зхаҭаб зиара ҳараку аалыҵ 
ҭзыжьуа раҧхьа ҟагьы аиҵыҵра  
шырзыҧшу агәра гоуп. Ари 
раҧхьатәи  шьаҿоуп «Вальтер-
мебель» аалыҵ Аҧсны  дырба-
разы.

наира САБЕкИА


